
PERSONAGGI

PADRON TONI (Antonio), padrone di tartana pesche-
reccia.

MADONNA PASQUA, moglie di padron Toni.

LUCIETTA, fanciulla, sorella di padron Toni.

TITTA-NANE (Giambattista) giovine pescatore.

BEPPE (Giuseppe), giovine, fratello di padron Toni.

PADRON FORTUNATO, pescatore.

MADONNA LIBERA, moglie di padron Fortunato.

ORSETTA (Orsolina), fanciulla, sorella di madonna Li-
bera.

CHECCA (Francesca), altra fanciulla, sorella di madon-
na Libera.

PADRON VICENZO, pescatore.

TOFFOLO (Cristoforo), battellaio.

ISIDORO, Coadiutore del Cancelliere Criminale.

IL COMANDADOR, ciog il Messo del Criminale.

CANOCCHIA, giovine che vende zucca arrostita.

Uomini della tartana di padron Toni.

Servitore del Coadiutore.

La scena si rappresenta in Chiozza.

ATTO PRIMO

SCENAI

Strada con varie casupole.

PASQUA e LUCIETTA da una parte. LIBERA, ORSETTA e
CHECCA dall’altra. Tutte a sedere sopra seggiole di paglia,
lavorando merletti su i loro cuscini posti ne’ loro scagnetti.

Luc. Creature, cossa diséu de sto tempo?

ors. Che 6rdene xélo?

Luc. Mo no so, varé. Oe, cugna, che érdene xélo?

PAs. (a Ors.) No ti senti, che boccon de sirocco?

oRs. Xélo bon da vegnire de sottovénto?

PAs. Si ben, si bén. Si i vien i nostri omeni, i gh’ha el
vento in poppe.

LiB. Ancuo o doman i doverave vegnire.

cHE. Oh! bisogna donca, che spéssega a laorare; avanti
che i vegna, lo vorave fenire sto merlo.

Luc. Di’, Checca: quanto te n’amanca a fenire?

cHE. Oh! me n’amanca un brazzo.

LiB. (a Checca) Ti ladri molto puoco, fia mia.

cHE. Oh! quanto xé che gh’ho sto merlo su sto balén?

LiB. Una settemana.

CHE. Ben! una settemana?

LiB. Destrighete, se ti vuol la carpétta.

Luc. Oe, Checca, che carpétta te fastu?

CHE. Una carpétta niéva de caliman.

Luc. Dasséno? Te méttistu in donzel6n?

cHE. Indonzel6n? No so miga cossa che voggia dir.

ors. Oh che pandola! Non ti sa, che co una putta xé

granda, se ghe fa el donzeldn: e che co la gh’ha el
donzel6n, xé segno che i soi i la vudl maridare.

CcHE. (aLibera) Oe, soréla!

LiB. Fia mia.

CHE. Me voléu maridare?

LiB. Aspetta, che vegna mio mario.

cHE. Donna Pasqua: mio cugna Fortunato no xélo
anda a pescare co paron Toni?

PAs. Si, no lo sastu, che el xé in tartana col mio paron e
co Beppe so fradelo?

cHE. No ghe xé anca Titta-Nane co lori?

Luc. (a Checca) Si ben: cossa voréssistu dire? Cossa
pretenderavistu da Titta-Nane?

CHE. Mi? Gnente.

Luc. No ti sa che xé do anni che mi ghe parlo? E che
co 'l vien in terra, el m’ha promesso de darme el se-
gno?

CHE. (dasé) (Malignaza culia! La i vél tutti per ela).

ors. Via, via, Luciétta, no star a bacilare. Avanti che
Checca mia sorela se maride, m’ho da maridare mi,
m’ho da maridare. Co vegnira in terra Beppe, to fra-
delo, el me sposera mi, e se Titta-Nane vora, ti te po-
dera sposare anca ti. Per mia soréla, gh’é tempo.

cHE. (ad Orsetta) Oh! vu, siora, no voressi mai che me
maridasse.

LiB. Tasi la; tendi al to laoriére.

cHE. Se fusse viva mia donna mare...

LiB. Tasi, che te trago el balén in coste.

cHE. (da sé) (Si, si, me voggio maridare, se credesse de
aver da tiére un de quei squartai, che va a granzi).

SCENAII

TOFFOLO, e le suddette, poi CANOCCHIA.

Oe, Bondi, Toffolo.

Bondi, Lucietta.

Sior mamara, cossa semio nu altre?

Se averé pazenzia, ve saluderd anca vu altre.

(da sé) (Anca Toffolo me piaserave).

Coss’e, putto? No laoré ancuo?

Ho laora fin adesso. So sta col battelo sotto mari-

na a cargar de’ fenocchj: i ho portai a Brondolo al cor-
der de Ferara, e ho chiappa la zornada.

LUC.
TOF.

CHE

TOF.

CAN

Ne paghéu gnente?

Si ben; comandé.

(a Orsetta) (Uh! senti, che sfazzada?)

Aspetté. (chiama) Oe, zucche barucche.

(con una tavola, con sopra vari pezzi di zucca gialla

cotta) Comandé, paron.

TOF.
CAN.
TOF.
LUC.
TOF.

PAS.

Lassé veder.

Adesso: varé, la xé vegnua fora de forno.

Voléu, Lucietta? (le offerisce un pezzo di zucca)

Si ben, dé qua.

E vu, donna Pasqua, voléu?

De diana! la me piase tanto la zucca barucca! Dé-

mene un pezzo.

TOF.
LUC.
CHE.
CAN.
CHE.
TOF.
CHE.
TOF.
CHE.

Tolé. No la magné, Lucietta?

La scotta. Aspetto, che la se giazze.
Oe, bara Canocchia.

So qua.

Démene anca a mi un bezze.

So qua mi; ve la paghero mi.

Sior no, no voggio.

Mo per cossa?

Perché no me degno.

ToF. S’ha degna Lucietta.

CHE. Si, si, Lucietta xé degnévole, la se degna de tutto.

Luc. Coss’e, sidra? Ve ne avéu per mal, perché so stada
la prima mi?

CHE. Mi co vU, siora, no me n'impazzo. E mi no tégo
gnente da nissun.

Luc. E mi cossa toghio?

CHE. Siora si, avé tolto anca i trigoli dal putto donzelo
de bare Losco.

Luc. Mi? Busiara!

PAS. A monte.

LiB. A monte, a monte.

CAN. Gh’e nissun che voggia altro?

Tor. Andé a bon viazo.

CAN. (gridando parte) Zucca barucca, barucca calda.

SCENA 111

| suddetti, fuor di CANOCCHIA.

Tor. (piano a Checca) (Arecordéve, siora Checca, che
m’aveé dito, che de mi no ve degné)

CHE. (a Toffolo) (Andé via, che no ve téndo).

ToF. (a Checca) (E si, mare de diana! gh’avéa qualche
bona intenzion).

CHE. (come sopra) (De cossa?)

Tor. (come sopra) (Mio santolo me vél metter suso peo-
ta; e co son a traghétto, anca mi me voi maridare).

CHE. (come sopra) (Dasséno?)

TOF. (come sopra) (Ma vu avé dito, che no ve degné).

CHE. (come sopra) (Oh! ho dito de la zucca, no ho miga
dito de vu).

LiB. Oe, og, digo, cOssa xé sti parlari?

Tor. Varé! Vardo a laorare.

LiB. Andé via de I3, ve digo.

Tor. Cossa ve fazzio? Tolé; anderd via (si scosta, e va
bel bello dall’altra parte).

CHE. (da sé) (Sia malignazo!)

ors. (a Libera) (Mo via, cara soréla, se el la volesse,
savé che putto che el xé: no ghe la voressi dare?)

Luc. (aPasqua) (Cossa diséu, cugna? La se mette suso a
bon’ora).

PAs. (a Lucietta) (Se ti savessi. che rabbia. che la me
fal).

Luc. (da sé) (Varé che fusto! Viva cocchietto! La vog-
gio far desperare).

Tor. Sfadighéve a pian, donna Pasqua.

PAs. Oh! no me sfadigo, no, fio; no vedé che mazzette
grosse? El xé merlo da diese soldi.

ToF. Evu, Lucietta?

Luc. Oh! el mio xé da trenta.

ToF. E co belo che el xé!

Luc. Ve piaselo?

Tor. Mo co pulito! Mo cari quei deolini!

Luc. Vegni qua; senteve.

TOF. (siede) Oh! qua son piu a la bonazza.

cHE. (a Orsetta, facendole osservare Toffolo vicino a Lu-
cietta) (Oe, cossa diséu?)

oRrs. (a Checca) (Lassa che i fazza, no te n’impazzare).

Tor. (a Lucietta) (Se stard qua, me bastonerali?)

Luc. (a Toffolo) (Oh che matto!)

oRs. (a Libera, accennando Lucietta) (Cossa diséu?)

Tor. Donna Pasqua, voléu tabacco?

PAS. Xélo bon?

Tor. El xé de quelo de Malamocco.

PAs. Damene una presa.

Tor. Volentiera.

CHE. (dasé) (Se Titta-Nane lo sa, poverétta ela!)

ToF. E vu, Lucietta, ghe ne voléu?

Luc. (Dé qua, si ben. Per far despetto a culia.) (accenna
Checca)

Tor. (a Lucietta) (Mo che occhi baroni!)

Luc. (a Toffolo) (Oh giusto! No i xé miga queli de
Checca).

Tor. (a Lucietta) (Chi? Checca? Gnanca in mente).

Luc. (a Toffolo accennando Checca con derisione)
(Vardé, co bela che la xé!)

ToF. (a Lucietta) (Vera chioe!)

CHE. (dasé) (Ancasi, che i parla de mi?)

Luc. (a Toffolo) (No la ve piase?)

Tor. (aLucietta) (Made.)

Luc. (a Toffolo sorridendo) (I ghe dise Puinétta.)

ToF. (a Lucietta, sorridendo e guardando Checca)
(Puinétta i ghe dise?)

cHE. (forte verso Toffolo e Lucietta) Oe, digo; no so mi-
ga orba, varé. La voléu fenire?

ToF. (forte, imitando quelli che vendono la «puinax, cioé
la ricotta) Puina fresca, puina.

CHE. (s'alza) Cossa xé sto parlare? Cossa xé sto puina-
re?

oRs. (a Checca, e s’alza) No te n'impazzare.

LiB. (a Orsetta e Checca, alzandosi) Tendi a laorare.

ORs. Che el se varda elo, sior Toffolo Marmottina.

ToF. Coss’é sto Marmottina?

ORs. Sior si, credéu che nol sappiemo che i ve dise
Toffolo Marmottina?

Luc. Vareé che sesti! Varé che bela prudenzia!

ors. Eh! via, cara siora Lucietta Panchiana.

Luc. Cossa xé sta Panchiana? Tendé a vu, siora Orsetta
Meggiotto.

LiB. No sté a strapazzar mie soréle, che mare de diana...

PAs. (s'alza) Porté respetto a mia cugna.

LiB. Eh! tasé, donna Pasqua Fersora.

PAS. Tasé vu, donna Libera Galozzo.

ToF. Se no fussi donne, sangue de un’anguria...

LiB. Vegnira el mio paron

CHE. Vegnira Titta-Nane. Ghe v0i contare tutto, ghe
vOi contare.

Luc. Contighe. Cossa m’importa?

ors. Che el vegna paron Toni Canestro...

Luc. Si, si, che el vegna paron Fortunato Baicolo...

ORs. Oh che temporale!

Luc. Oh che sussio!

PAs. Oh che bissabuova!

oRs. Oh che stramanio!

SCENA IV

PARON VICENZO, e detti.

vic. Ola ola, zitto, donne. Cossa diavolo gh’avéu?

Luc. Oe, vegni qua, paron Vicenzo.

ors. Oe, senti, paron Vicenzo Lasagna.

vic. Quietéve, che xé ariva in sto ponto la tartana de
paron Toni.

PAS. (a Lucietta) Oe, zitto, che xé ariva mio mario.

Luc. (aPasqua) Uh, ghe sara Titta-Nane!

LiB. Oe, putte, no fé che vostro cugna sappia gnénte.

ORs. Zitto, zitto, che gnanca Beppo no sappia.

ToF. Lucietta, so qua mi, no ve sté a stremire.

Luc. (a Toffolo) Va via.

PAs. (a Toffolo) Via!

Tor. A mi? Sangue d’un bisatto!

PAS Va a ziogare al trottolo.

Luc. Vaaziogare a chiba.

ToF. A mi, mare de diana! Anderd mo giusto, mo, da
Checchina. (s’accosta a Checca)

LiB. Via, sporco!

oRs. Cavete!

CHE. Vain malora!

Tor. (con isdegno) A mi, sporco? A mi, va in malora?

vic. Vain burchio!

Tor. (con caldo) OI3, ola, paron Vicenzo!

vic. (gli da uno scappellotto) Va a tirare I'alzana.

ToF. Gh’aveé rason, che no voggio precipitare. (parte)

PAS. (a Vicenzo) Dove xéli co la tartana?

vic. Inrio xé sécco, no i ghe puo vegnire. | xé ligai a
Vigo. Se volé gnénte, vago a vedere, se i gh’a del pés-
se; e se i ghe n’ha, ghe ne voi comprare per mandarlo
a véndere a Pontelongo.

Luc. (aVicenzo) Oe, no ghe disé gnente.

LiB. Oe, paron Vicenzo, no ghe stessi miga a contare.

vic. Che cade!

ors. No ghe stéssi a dire...

vic. Mo no sté a bacilare.

LiB. Via, no femo che i nostri dmeni n’abbia da trovare
in baruffa.

PAs. Oh! mi presto la me monta, e presto la me passe.

Luc. Checca, xéstu in colera?

cHE. No ti sa far altro, che far despetti.

ORs. A monte, a monte. Semio amighe?

Luc. No voléu che lo siémo?

ors. Dame un baso, Lucietta.

Luc. Tio, vissere. (si baciano).

ORS. Anca ti, Checca.

cHE. (piano) (No gh’ho bon stémego.)

Luc. Via, matta.

CHE. Via, che ti xé doppia co fa le céole.

Luc. Mi? Oh! ti me cognossi puoco. Vié qua, dame un
baso.

cHE. Ti0. Varda ben, no me minchionare.

PAs. Tio el to balon, e andémo in ca, che po anderemo
in tartana. (piglia lo scagno col cuscino, e parte)

LiB. Putte, andemo anca nu, che li anderemo a incon-
trare. (parte col suo scagno)

ors. No vedo I'ora de véderlo el mio caro Beppo. (par-
te col suo scagno)

Luc. Bondi, Checca. (prende il suo scagno)

CHE. Bondi. Voggieme ben. (prende il suo scagno, e par-
te).

Luc. No t'indubitare. (parte)

SCENAYV

Veduta del canale con varie barche pescarecce, fra le quali la

tartana di PARON TONI. PARON FORTUNATO, BEPPO,

TITTA-NANE, e altri uomini nella tartana, e PARON TONI
in terra, poi PARON VICENZO.

ToN. Via, da bravi, a bel belo, metté in terra quel pésse.

vic. Ben vegnuo, paron Toni.

TON. Schiao, paron Vicenzo.

vic. Com’ela andada?

ToN. Eh! No se podemo descontentare.

vic. Cossa gh’avéu in tartana?

TON. Gh’avémo un puoco de tutto, gh’avémo.

vic. Me daréu quattro cai de sfoggi?

TON Pare si.

vic. Me daréu quattro cai de barboni?

TON. Paresi.

VIC Boseghe, ghe n’avéu?

TOoN. Mare de diana! ghe n’avémo de cusi grande, che
le pare, co buo respetto, Iéngue de manzo, le pare.

vic. E rombi?

ToN. Ghe n’aémo sie, ghe n’aemo, co é el fondi d’una
barila.

vic. Se porlo veder sto pesse?

TON. Andé in tartana, ch’e’ xé paron Fortunato; avanti
che lo spartimo, févelo mostrare.

vic. Andero a vede, se se podemo giustare.

TON. Andé a pian. Oe, déghe man a paron Vicenzo.

vic. (da sé) (Gran boni 0meni che xé i pescatori.) (va in
tartana)

TON. Magari lo podessimo vende tutto a bordo el pes-
se, che lo venderia volentiera. Se andémo in man de
sti bazariotti, no i vuol dar gnente; i vuol tutto per lo-
ri. Nualtri, poverazzi, andémo a rischiare la vita in
mare, e sti marcanti col baretton de veludo i se fa ric-
chi co le nostre fadighe.

BEP. (scende di tartana con due canestri) Oe, fradélo?

TON. Co0ss’e, Beppo? Cossa vustu?

BEP. Se ve contentéssi, voria mandar a donare sto cao
de barboni al lustrissimo.

TON. Per cossa mo ghe li vustu donare?

BEP. No savé, che I’ha da essere mio compare?

TON. Ben! mandegheli, se ti ghe li vudl mandare. ma
cossa crédistu? che in t’'un bisogno, che ti gh’avessi, el
se moverave gnanca da la cariéga? Co ’l te vedera, el
te mettera una man su la spala: - Bravo Beppo, te rin-
grazio, comandeme - . Ma se ti ghe disi: - Lustrissimo,
me premeria sto servizio - ; no’l s’arecorda piu dei
barboni: no’l te gh’ha gnanca in mente; no’l te co-
gnosse piu, né per compare, Né per prossimo, né per
gnénte a sto mondo.

BEP Cossa voléu che fazze? Per sta volta, lassé che ghe
li mande.

TON. Mi no te digo che no ti li mandi.

Ber. Chio, Ménola. Porta sti barboni a sior cavaliere;
dighe che ghe lo mando mi sto presénte. (il putto par-
te)

SCENA VI

PASQUA, LUCIETTA e detti.

PAS. (a Toni) Paron!

ToN. Oh muggiére!

Luc. (a Toni) Fradelo!

TON. Bondi, Lucietta!

Luc. Bondi, Beppo.

BEP. Stastu ben, sorela?

Luc. Misi. Eti?

BEP. Ben, ben. E vu, cugna, stéu ben?

PAs. Si, fio. (a Toni) Avéu fatto bon viazo?

ToN. Cossa parléu de viazo? Co semo in terra, no se re-
cordémo piu de quel che s’ha passao in mare. Co se
pesca, se fa bon viazo, e co se chiappa, no se ghe pen-
sa a rischiar la vita. Avemo porta del pésse, e semo
aliégri, e semo tutti contenti.

PAS. Via, via, manco mal; séu stai in porto?

ToN. Si ben, semo stai a Senegaggia.

Luc. Oe, m’'avéu porta gnente?

ToN. Si, t'ho porta do péra de calze sguarde, e un faz-
zoletto da colo.

Luc. Oh! caro el mio caro fradelo; el me vol ben mio
fradelo.

PAs. E ami, sior, m’avéu porta gnente?

TON. Anca a vu v’ho portao da farve un cottolo, e una
vestina.

PAs. De cossa?

TON. Vederé.

PAS. Mo de cossa?

ToN. Vederé, ve digo; vederé.

Luc. (aBeppo) E ti m’astu porta gnente?

BEP. Vara chioe! Cossa vustu che mi te porte? Mi ho
compra I’anelo per la mia novizza.

Luc. Xélo belo?

BEP. Velo qua eh! Vara. (le mostra I'anello)

Luc. Oh co belo che el xé! Per culia sto anelo.

BEP. Per cossa mo ghe distu curia?

Luc. Se ti savessi, cossa che la n’ha fatto? Domandighe
a la cugna; quela frascona de Orsetta, e quel’altra sca-
gazzéra de Checca comuddo che le n’ha strapazzao.
Oh! Cossa che le n’ha dito!

PAs. E donna Libera, n’ala dito puoco? Ne podévela
malmenare piu de quelo che la n’ha malmenao?

TON. Co0ss’e? Coss’e sta?

BEP. C0ssa xé successo?

Luc. Gnente. Léngue cattive. Lengue da tenaggiare.

PAs. Sémo la su la porta, che laorémo col nostro ba-
lon...

Luc. NuU no se n’impazzeémo...

PAs. Se savessi! Causa quel balon de Toffolo Marmotti-
na.

Luc. Le gh’ha zelusia de quel bel suggetto.

BEP. Cossa! Le ha parla co Toffolo Marmottina?

LUC. Se ve piase.

ToN. Oh via, no vegni adesso a metter suso sto putto, e
a far nassere de le custion

Luc. Uh se savessé!

PAS. Tasi, tasi, Lucietta, che debodtto toréemo de mezo
nu.

BEP. Con chi parlavelo Marmottina?

Luc. Con tutte.

BEP. Anca con Orsetta?

Luc. Me par de si.

BEP. Sangue de dianal

ToN. Ohl! via, fenimola, che no voggio sussuri.

Ber. No, Orsetta no la voggio altro; e Marmottina, cor-
po de una balena, el me I’ha da pagare.

ToN. Anemo; andémo a casa

Luc. Titta-Nane dove xélo?

(con sdegno) EI xé in tartana.

Almanco lo voria saludare.

Andéemo a casa, ve digo.

Via, che pressa gh'avéu?

Podevi far de manco, de vegnire qua a sussurare.
Vedéu, cugna? Avévimo dito de no parlare.

E chi xé stada la prima a schittare?

Oh! mi coss’0ggio dito?

E mi coss’oggio parla?

Avé dito tanto che se fusse qua Orsetta, ghe daria

un schiaffazzo in t’el muso. Da culia no voéi altro.
Voggio vender I'anelo.

LUC.

BEP.

LUC.

Damelo a mi, damelo.
El diavolo che ve porta.
Oh che bestia!

ToN. To danno, ti meriti pézo. A casa, te digo. Subito, a
casa.

LUC.

Varé, che sésti! Cossa songio? La vostra massera?

S, si, no v’indubité, che co vu no ghe voggio stare. Co
veder0 Titta-Nane, ghe lo diro. O che el me sposa su-
bito, o per diana de dia. voggio andar piu tosto a ser-
vire. (parte)

PAS. Mo gh’aveé dei gran tiri da matto.

TON. Voléu ziogar che debotto... (fa mostra di volerle
dare)

PAS. Mo che dmeni! mo che omeni malignazi! (parte)

TON. Mo che donne! mo che donne da pestare co fa i
granzi per andare a pescare!

SCENAVII

FORTUNATO, TITTA-NANE, VICENZO, che scendono

dalla tartana, con uomini carichi di canestri.

TIT. Cossa diavolo xé sta quel sussuro?

vic. Gnente, fradelo, no savéu? donna Pasqua Fersora
la xé una donna che sempre cria.

TIT. Con chi criavela?

vic. Con so mario.

TIT. Lucietta ghe giérela?

vic. Me par de si, che la ghe fusse anca ela.

TIT. Sia maledio. Giera la sotto prova a stivare el pesse,
no ho gnanca podésto vegnire in terra.

vic. Oh che caro Titta-Nane! Avéu paura de no veder-
la la vostra novizza?

TIT. Se savessi! Muoro de voggia.

FOR. (parla presto, e chiama paron Vicenzo) Par6 lzén-
z0.

vic. Coss’e, paron Fortunato?

FOR. Questo xé otto pesse. Quato cai foggi, do cai ba-
boni, sie, sie, sie boseghe, e un cao baccole.

vic. Cossa?

FOR. E un cao baccole.

vic. No v’intendo miga.

ForR. No intendé? Quattro cai de sfoggi, do cai de bar-
boni, sie boseghe, e un cao de baraccole.

vic. (dasé) (El parla in t'una certa maniera...)

FOR. Mandé a casa e pesse, vegnio po mi a td i bezzi.

vic. Missier si, co volé i vostri bezzi, vegni che i sara
parecchiai.

FOR. Na pesa abacco.

vic. Come?

FOR. Tabacco, tabacco.

vic. Ho capio. Volentiera. (gli da tabacco)

FOR. Ho perso a scattoa in mare, e in tartana gh’é puo-
chi e t6 tabacco. A Senegaggia e n’ho comprao un
puoco; ma no xé e nostro da Chiéza. Tabacco tabac-
co de Senegaggia, e tabacco e pare balini chioppo.

vic. Compatime, paron Fortunato, mi no v’intendo
una maledétta.

FOR. Oh bela, bela, bela! no intendé? Bela! no parlo
mia foéto, parlo chiozotto, parlo.

vic. Ho capio. A revéderse, paron Fortunato.

FOR. Sioia, pad lzénzo.

vic. Schiavo, Titta-Nane.

TIT Paron, ve saludo.

vic. Putti, andémo. Porté quel pésse con mi. (da sé)
(Mo caro quel paron Fortunato! El parla che el con-
sola.) (parte con gli uomini)

SCENA VIII

FORTUNATO, e TITTA-NANE.

TIT. Voléu che andemo, paron Fortunato?

FOR. Peté.

TIT. Cossa voléu che aspettémo?

FOR. Peté.

TIT. Peté, peté, cossa ghe xé da aspettare?

FOR. | ha a potare i terra de atro pésse, e de a faina.
Peté.

TIT. (caricandolo) Petémo.

FOR. Coss’e to bulare? Coss’e to ciare, coss’é to zigare?

TIT. Oh! tasé, paron Fortunato. Xé qua vostra muggie-
re co so sorela Orsetta, e co so sorela Checchina.

FOR. (con allegria) Oh, oh mia muggiére, mia muggié-
re!

SCENA IX

LIBERA, ORSETTA, CHECCA, e detti.

LiB. (a Fortunato) Paron, cossa féu che no vegni a casa?

FOR. Apetto e pesse, apetto. Ossa fatu, muggiére? Tatu
ben, muggiére?

LIB. Stago ben, fio: e vu stéu ben?

FOR. Tago ben, tago. (saluta) Cugna, saudo: saudo,
Checca, saudo.

ORs. Sioria, cugna.

cHE. Cugna, bondi sioria.

oRs. Sior Titta-Nane, gnanca?

TIT. Patréne.

CHE. Sté molto a la large, sior. Cossa gh’avéu paura?
Che Lucietta ve diga roba?

TIT. Cossa fala Lucietta? stala ben?

ors. Eh! lasta ben, si, quela care zoggia.

TIT. CO0ss’&, no sé pit amighe?

oRs. (ironica) Oh! e come che semo amighel

CHE. (con ironia) La ne vél tanto ben!

LiB. Via, putte, tasé Avémo dona tutto; avemo dito de
no sparlare, e no voggio che le possa dire de madesi, e
de qua, de 13, che vegnimo a pettegolare.

For. Oe, muggiere, ho potao de a faina da sottovento,
de a faina e sogo tucco, e faémo a poenta, faémo.

LiB. Bravo! avé porta de la farina de sorgo turco?
Gh’ho ben a caro dasséno.

FORr. E ho portao...

TIT. (aLibera) Vorave che me disessi...

FOR. (a Titta) Lassé parlare i 0meni, lassé parlare.

TIT. (a Fortunato) Caro, vu, quietéve un pochetto. (a
Libera) Vorave che me diséssi, cossa ghe xé sta con
Lucietta?

LiB. (con malizia) Gnente.

TiIT. Gnente?

oRs. (urtando Libera) Gnente via gnente.

cHE. (urtando Orsetta) Xé meggio cusi, gnente.

FOR. (verso la tartana) Oe, putti, poté in terra e sacco
faina.

TIT. Mo, via, care creature, se gh’é sta qualcossa diselo.
Mi no voggio che sié nemighe. So che vu altre sé bona
zénte. So che anca Lucietta la xé una perla!

LiB. Oh caro!

oRrs. Oh che perla!

cHE. Oh co palicaria!

TIT. Cossa podéu dire de quela putta?

ORs. Gnente.

cHE. Domandéghelo a Marmottina.

TIT. Chi élo sto Marmottina?

LiB. Mo, via, putte, tasé. Cossa diavolo gh’avéu, che no
ve podé tasentare?

TIT. E chiélo sto Marmottina?

ors. No lo cognossé Toffolo Marmottina?

CcHE. Quel battelante, no lo cognossé? (Scendono di
tartana col pesce e un sacco)

FOR. (a Titta) Andémo, andémo, el pésse, e a faina.

TIT. (a Fortunato) Eh! sia maledetto. (a Checca) Cossa
glintrelo con Lucietta?

cHE. El se ghe senta darénte.

ors. El vol imparare a laorare a mazzette.

cHE. El ghe page la zucca barucca.

LiB. E po sto balon, per cause soa el ne strapazza.

TIT. Mo, me la disé ben grandonazza!

FOR. (alle donne) A casa, a casa, a casa.

LiB. (a Titta) Oe, el n’ha manazza fina.

cHE. El m’ha dito Puinetta.

ORs. Tutto per causa de la vostra perla.

TIT. (affannoso) Dov’elo? Dove stalo, dove zirelo? Do-
ve lo poderavio trovare?

ors. Oe, el sta de casa in cale de la Corona, sotto el sot-
toportego in fondi per sboccar in canale.

LiB. Elstain casa co bara Trigolo.

cHE. E el battelo, el lo gh’ha in rio de Palazzo in fazza a
la Pescaria, arente al battelo de Checco Bodolo.

TIT. A mi, lassé far a mi: se lo trovo, lo taggio in fétte co
fa Iasiao.

cHE. Eh! se lo volé trovare, lo troveré da Lucietta.

TIT. Da Lucietta?

oRs. Si, da la vostra novizza.

TIT. NoO; no la xé pit la mia novizza. La voggio lassare,
la voggio impiantare; e quel galiotto de Marmottina,
sangue de diana, che lo voggio scannare. (parte)

FOR. Anemo, a casa, ve digo; andémo a casa, andémo.

LIB. Si. andémo, burattadra, andémo.

FOR. Cossa séu egnue a dire? Cossa séu egnue a fare?
Cossa séu egnue a tegolare? A fare precipitare, a fare?
Mae e diana! Se nasse gnente gnente, se nasse, e 0ggio
maccare el muso, 6ggio maccare; e 0ggio fae stae in
letto, e 0ggio; in letto, in letto, maleetonazze, in letto.
(parte)

LiB. Tolé suso! Anca mio mario me manazza. Per cause
de vu altre pettazze me tocca sempre a tiére de meézo
a mi, me tocca. Mo cossa diavolo séu? Mo che Iéngua
gh’avéu? Avé promesso de no parlare, e po vegni a di-
re, e po vegni a fare. Mare de troccolo, che me volé
far desperare. (parte)

ORs. Séntistu?

cHE. Oe, cossa gh’astu paura?

ORs. Mi? gnente.

CHE. Se Lucietta perdera el novizzo, so danno.

ors. Milo gh’ho, intanto.

cHE. E mi me lo savero trovare.

oRrs. Oh che spasemi!

cHE. Oh che travaggi!

ors. Gnanca in mente!

cHE. Gnanca in t'i busi del naso. (partono)

SCENA X

Strada con casa, come nella prima scena.
TOFFOLO, poi BEPPO.

TOF. Si ben, ho fatto male; ho fatto male, ho fatto male.

Co Lucietta no me ne doveva impazzare. La xé noviz-
za, co ela no me n’ho da impazzare. Checca xé ancora
donzela: un de sti zorni i la mettera in donzelon, e co
ela posso fare I'amore. La se n’ha avuo per male. La
gh’ha rason, se la se n’ha aviio per male. Xé segno,
che la me vol ben, xé segno. Se la podesse vede al-
manco! Se ghe podesse un puoco parlare, la voria pa-
sentare. Xé vegnu paron Fortunato; si ben, che no la
gh’ha el donzelon, ghe la poderia domandare. La por-
ta xé serada; no so, se i ghe sia in casa, 0 se no i ghe

sia in casa. (si accosta alla casa)

BEP.

TOF.

(nscendo dalla sua casa) Vélo qua, quel furbazzo.
(si accosta di piu) Se podesse, vorave un puoco

spionare.

BEP.
TOF.
BEP.
TOF.
BEP.

Ola! ola! sior Marmottina.

Coss’e sto Marmottina?

Cavete.

Vara, chide! Cavete! Coss’e sto cavete?

Vustu zogare che te dago tante peae quante che ti

te ghe ne puo portare?

TOF.
BEP.
TOF.
BEP.

Che impazzo ve daghio?

Cossa fastu qua?

Fazzo quel che vaggio, fazzo.

E mi qua no voggio che ti ghe staghe.

ToF. E mi ghe voggio mo stare. Ghe voggio stare, ghe
voggio.

BEP. Vavia, te digo.

Tor. Made!

BEP. Vavia, che te dago una sberla.

Tor. Mare de diana, ve trard una pierada. (raccoglie
delle pietre)

BEP. A mi, galiotto? (mette mano a un coltello)

TOF. Lasseme stare, lasseme.

Bep. Cavete, te digo.

Tor. No me voggio cavare gnente, no me voggio cava-
re.

BEP. Vavia, che te shuso.

ToF. (con un sasso) Sta da lonzi, che te spacco la testa.

BEP. Tireme, se ti gh’ha cuor.

TOF. (tirade’ sassi, e Beppo tenta cacciarsi sotto).

SCENA XI

PARON TONI esce di casa, poi rientra, e subito torna a
sortire; poi PASQUA, e LUCIETTA.

TON. Cossa xé sta cagnara?

TOF. (tiraun sasso a paron Toni).

TON. Agiuto, i m’ha da una piera! Aspetta, galiotto,
che vai che ti me la paghe. (entra in casa)

Tor. Mi no fazzo gnente a nissun, no fazzo. Cossa me
vegniu a insolentare? (prendendo sassi)

BEP. Metti z0 quele piére.

ToF. Metti via quel cortelo.

ToN. (forte, con un pistolese) Via che te taggio a tocchi.

PAS. (trattenendo paron Toni) Paron, ferméve.

Luc. (trattenendo paron Toni) Fradei, ferméve.

BEP Lo volemo mazzare.

Luc. (trattiene Beppo) Via, strambazzo, fermite.

Tor. (minacciando coi sassi) Sté in drio, che ve coppo.
Luc. (gridando) Zénte!

PAS. (gridando) Creature!

SCENA XII

PARON FORTUNATO, LIBERA, ORSETTA, CHECCA.
Uomini che portano pesce e farina, ed i suddetti.

FOR. Com’éla? Com’ela? Forti, forti, comtéla?

ors. Oe! Custion.

CHE. Custién? Poveretta mi. (corre in casa)

LiB. Inspiritai, ferméve.

BeP. (alle donne) Per causa vostra.

ORs. Chi? Cossa?

LiB. Me maravéggio de sto parlare.

Luc. Si, si, vu altre tegni tenzon.

PAS. Si, si, vu altre sé zente da precipitare.

ORs. Senti, che sproposita!

LTB. Senti, che léngue!

BEP. Ve lo mazzero su la porta.

ORs. Chi?

Bep. Quel furbazzo de Marmottina.

TOF. (tirade’ sassi) Via, che mi no son Marmottina.

PAS. (spingendo Toni) Paron, in casa.

Luc. (spingendo Beppo) In casa, fradelo, in casa.

TON. Sté ferma.

PAS. In casa, ve digo, in casa. (lo fa entrare in casa con
lei)

BEP. (a Lucietta) Lasseme stare.

[

Luc. Vadrento, te digo, matto; va drento. (il fa entrare
con lei. Serrano la porta)

ToF. Baroni, sassini, vegni fuora, se gh’avé coraggio.

oRrs. (a Toffolo) Va in malora!

LiB. Vatte a far squartare. (lo spinge via)

ToF. Coss’é sto spénzere? Cossa xé sto parlare?

FOR. Vala, vaia, che debotto, se te metto e ma a torno,
te fazzo egni fudra e buéle pe a bocca.

Tor. Ve porto respetto, ve porto, perché sé vécchio; e
perché sé cugna de Checchina. (verso la porta di Toni)
Ma sti baroni, sti cani, sangue di diana, me I’'ha da pa-
gare.

SCENA XIlI

TITTA-NANE con pistolese, e detti.

TIT. (contro Toffolo battendo il pistolese per terra) Var-
dete che te sbuso.

Tor. Agiuto. (si tira alla porta)

For. (lo ferma) Saldi. Fermeéve.

LiB. No fé!

oRs. Tegnilo.

TIT. (si sforza contro Toffolo) Lasseme andare, lasséme.

TOF. Agiuto. (da nella porta, che si apre, e cade dentro)

FOR. (tenendolo e tirandolo) Titta-Nane, Titta-Nane,
Titta-Nane.

LiB. (a Fortunato) Menelo in casa, menélo.

TiIT. (sforzandosi) No ghe voggio vegnire.

For. Tigh’ha ben da egnire. (lo tira in casa per forza)

LiB. Oh che tremazzo!

ors. Oh che batticuore!

PAs. (cacciando di casa Toffolo) Va via de qua!

. (cacciando Toffolo) Va in maloral
Scarcavalo! (via)

Scavezzacolo! (via e serra la porta)

. (aLibera e Orsetta) Cossa diséu, creature?
To danno. (parte)

Magari pézo. (parte)

Sangue de diana, che li véi querelare. (parte)

ATTO SECONDO

SCENAI

Cancelleria Criminale.
ISIDORO al tavolino scrivendo, poi TOFFOLO, poi il
COMANDADORE.

1sI. (sta scrivendo).

TOF. Lustrissimo si6 Canciliere.

1sl. Mi no son el Cancelier; son el Cogitér.

TOF. Lustrissimo si6 Cogitore.

Isl. Cossa vustu?

TOF. L’abbia da savere, che un balon, lustrissimo, m’ha
fatto impazzo, e el m’ha manazzao col cortélo, e el me
voleva dare, e po dopo xé vegnu un’altra canaggia, lu-
strissimo...

Isl.  Siéstu maledéto! Lassa star quel lustrissimo.

Tor. Mi no, si6 Cogitore, la me staga a sentire; e cusi,
comuoddo ch’a ghe diseva, mi no ghe fazzo gnente, e i
m’ha dito, che i me vol amazzare.

1sl.  Vien qua: aspetta. (prende un foglio per scrivere)

TOF. So qua, lustrissimo. (da sé) (Maledii! I me la gh’ha
da pagare).

1sl.  Chi éstu ti?

TOF. So battelante, lustrissimo.

1sl. Cossa gh’astu nome?

ToF. Toffolo.

1si. El cognome?

TOF. Zavatta.

1si. Ah! no ti xé Scarpa, ti xé Zavatta.

TOF. Zavatta, lustrissimo.

1si. Da dove xéstu?

ToF. So chiozotto da Chidza.

1si.  Astu padre?

Tor. Mio pare, lustrissimo, el xé morto in mare.

1sl. Cossa gh’avévelo nome?

TOF. Toni Zavatta, Baracucco.

Is.  E ti gh’astu nissun soranome?

TOF. Mi no, lustrissimo.

1sl.  Xé impossibile che no ti gh’abbi anca ti el to sora-
nome.

Tor. Che soranome vuorla che gh’abbia?

Isl. Dime, caro ti: no xéstu sta ancora, me par, in Can-
celeria?

Tor. Si6 si, una volta me son vegnu a esaminare.

Isl. Me par, se no m’inganno, d’averte fatto citar col
nome de Toffolo Marmottina

TOF. Mi so Zavatta, no so Marmottina. Chi m’ha messo
sto nome, xé stao una carogna, lustrissimo.

1si. Debotto te dago un lustrissimo su la copa.

TOF. L’abbia la bonta de compatire.

1sl.  Chi xé quei che t’ha manazza?

Tor. Paron Toni Canestro, e so fradélo Beppo Cospet-
toni; e po dopo Titta-Nane Moleétto.

Isl. Gh’avéveli arme?

Tor. Mare de diana, se i ghe n’aveva! Beppo Cospetto-
ni gh’aveva un cortelo da pescadre. Paron Toni xé ve-
gnuo fuora con un spadon da taggiare la testa al toro;
e Titta-Nane gh’aveva una sguea de quele che i tien
sotto poppe in tartana.

Isl.  T’hai da? T hai ferio?

ToF. Made. | m’ha fatto paura.

Isl. Per cossa t’hai manazza? Per cOssa te voléveli dar?

TOF. Per gnente.

1sl.  Avéu cria? Ghe xé sta parole?

Tor. Mi no gh’ho dito gnente.

Isl.  Xéstu scampa? T'astu defeso? Come xéla fenia?

TOF. Misostala... cusi... Fradeli, digo, se me volé maz-
zare mazzeme, digo.

1sl. Ma come xéla finia?

TOF. Xé arrivao de le buone creature, e i li ha fatti de-
sméttere e i m’ha salvao la vita.

Isl. Chi xé sta ste creature?

ToF. Paron Fortunato Cavicchio, e so muggiere donna
Libera Galozzo, e so cugna Orsetta Meggiotto, e
un’altra so cugna Checca Puinetta.

Isl. (da sé, e scrive) (Si, si, le cognosso tutte custie.
Checca tra le altre xé un bon tocchétto). Ghe giera al-
tri presenti?

Tor. Ghe giera donna Pasqua Fersora e Lucietta Pan-
chiana

Isl. (da sé, e scrive) (Oh anca queste so chi le xé.)
Gh’astu altro da dir?

TOF. Mi no, lustrissimo.

Isl. Fastu nissuna istanza a la Giustizia?

ToF. De cossa?

1si. Domandistu che i sia condannai in gnente?

TOF. Lustrissimo, si.

1sl.  In cossa?

Tor. In galia, lustrissimo.

1sl. Tisu le forche, pézzo de aseno.

TOF. Mi, sior? Per cossa?

Isl. Via, via, pampalugo. Basta cusi, ho inteso tutto.
(scrive un piccolo foglio)

Tor. (da sé) (No vorave, che i me vegnisse anca lori a
querelare, perché gh’ho tratto de le pierae. Ma che i
vegna pure; mi so sta el primo a vegnire; e chi & 'l pri-
mo, porta via la bandiera).

Isl.  (suona il campanello).

coM. Lustrissimo.

1sl. (s'alza) Andé a citar sti testimoni.

com. Lustrissimo, si, la sara servida.

TOF. Lustrissimo, me raccomando.

1sl.  Bondi, Marmottina.

TOF. Zavatta, per servirlo.

1Isl. Si, Zavatta, senza sidla, senza tomeéra, senza sesto, e
senza modelo. (parte)

Tor. (al Comandadore ridendo) EI me vol ben el si6 Co-
gitore.

coM. Si, me n’accorzo. Xéli per vu sti testimoni?

TOF. Si6 si, si6 Comandadore.

coM. Ve preme che i sia citai?

Tor. Me preme seguro sio Comandadore?

coM. Me pagheréu da béver?

ToF. Volentiera, si6 Comandadore.

com. Ma mi no so miga dove che i staga.

Tor. Ve I'insegnerd mi, si6 Comandadore.

coM. Bravo, sior Marmottina.

TOF. Siéu maledetto, si6 Comandadore. (partono)

SCENAII

Strada, come nella prima scena dell’Atto primo.
PASQUA e LUCIETTA escono dalla loro casa, portando le lo-
ro sedie di paglia, i loro scagni e i loro cuscini, e si mettono a

lavorare merletti.

Luc. Ale mo fatto una bela cossa quele pettazze? Anda-
re a dire a Titta-Nane che Marmottina m’é vegnu a
parlare?

PAs. E ti astu fatto ben a dire ai to fradei quelo che ti
gh’ha dito?

Luc. Evu, siora? No avé dito gnente, siora?

PAs. Siben; ho parla anca mi, e ho fatto mal a parlare.

Luc. Malignazo! avéa zura anca mi de no dire.

PAs. La xé cusi, cugna, credéme, la xé cusi. Nu altre fé-
mene, se no parlémo, crepémo.

Luc. Oe, no voleva parlare, e no m’ho podesto tegnir.
Me vegniva la parole a la bocca, procurava a inghiot-
tire, e me soffegava. Da una recchia i me diseva: tasi;
da quel’altra i diseva: parla. Oe, ho sera la recchia del
tasi e ho slarga la recchia del parla, e ho parla fina che
ho podesto.

PAs. Me despiase che i nostri 0meni i ha avtio da preci-
pitare.

Luc. Eh gnente. Toffolo xé un martuffo; no sara gnen-
te.

PAs. Beppo vél licenziar Orsetta.

Luc. Ben! El ghe ne trovera un’altra! a Chioza no gh'e
carestia de putte.

pAs. NO, no; de quaranta mile aneme che sémo, mi cre-
do che ghe ne sia trenta mile de donne.

Luc. E quante che ghe ne xé da maridare!

PAs. Per questo, védistu? Me despiase, che se Titta-Na-
ne te lassa, ti stentera a trovarghene un altro.

Luc. Cossa gh’oggio fatto mi a Titta-Nane?

PAs. Gnente non ti gh’ha fatto, ma quele pettegole I'ha
Messo Suso.

Luc. Se el me volesse ben, nol ghe crederave.

PAs. No sastu che el xé zeloso?

Luc. De cossa? No se pud gnanca parlare? No se puo
ridere? No se se puo divertire? | dmeni i sta diese me-
si in mare; e nu altre avémo da star qua muffe muffe a
tambascare co ste malignaze mazzocche?

PAs. Oe, tasi, tasi; el xé qua Titta-Nane.

Luc. Oh! el gh’ha la smara. Me n’accorzo, co 'l gh’ha la
smara.

pAs. No ghe star a fare el muson.

Luc. Se el me lo fara elo, ghe lo fard anca mi.

PAS. Ghe vustu ben?

Luc. Misi.

PAs. Modlighe, se ti ghe vl ben.
Luc. Mino, varé.

PAS. Mo via, no buttare testarda.
Luc. Oh! piuttosto crepare.

PAS. Mo che putta morgnonal

SCENA I

TITTA-NANE, e dette.

TIT. (dasé) (Lavoria licenziare; ma no so come fare.)

PAs. (a Lucietta) (Vardelo un poco.)

Luc. (a Pasqua) (Eh! che ho da vardare il mio merlo,
mi, ho da vardare.)

PAS. (da sé) (Ghe pesterave la testa su quel balon).

TIT. (da sé) No la me varda gnanca. No la me gh’ha
gnanca in mente.)

PAs. Sioria, Titta-Nane.

TIT. Sioria.

PAS. (a Lucietta) (Saludilo).

Luc. (aPasqua) (Figuréve, se voggio esser la prima mi!)

TIT. Gran premura de laorare!

PAS. Cossa diséu? Sémio donne de garbo, fio?

TIT. Si, si: co se puol, fé ben a spessegare, perché co
vien dei zoveni a sentarse arénte, no se puol laorare.

Luc. (tossisce con caricatura.)

PAs. (a Lucietta) (Molighe).

Luc. (Made.)

TIT. Donna Pasqua, ve piase la zucca barucca?

PAs. Varé vedé! Per cossa me lo domandéu?

TIT. Perché gh’ho la bocca.

Luc. (Sputa forte).

TIT. Gran cataro, patrona!

Luc. La zucca me fa spuare. (lavorando senza alzar gli
occhi)

TIT. (con isdegno) Cusi v'avéssela soffega.

Luc. (come sopra) Possa crepare chi me vuol male!

TIT. (dasé) (OrsuI’ho dita, e la voggio fare.) Donna Pa-
squa, parlo co vu, che sé donna, a vu v’ho domanda
vostra cugna Lucietta, e a vu ve digo che la licenzio.

PAS. Varé che sesti! Per cossa?

TIT. Per cossa, per cossa...

Luc. (s'alza per andar via.)

PAs. Dove vastu?

Luc. Dove che voggio. (va in casa e a suo tempo ritorna)

PAS. (a Titta) No sté a badare ai pettegolezzi.

TIT. So tutto, e me maraveggio de vu, e me maraveggio
de ela.

PAS. Mo se la ve vOl tanto bén!

TIT. Se la me volesse ben, no la me voltarave le spare.

PAS. Poverazza! La sara andada a pianzere, la sara an-
dada.

TIT. Per chi a pianzer? Per Marmottina?

pAs. Mo no, Titta-Nane, mo no che la ve vol tanto bén;
che co la ve vede andar in mare, ghe vien I’'angdssa.
Co vien suso dei temporali, la xé meza matta; la se
stremisse per causa vostra. La se leva suso la notte, la
va al balcon a vardar el tempo. La ve xé persa drio, no
la varda per altri occhi che per i vostri.

TIT. E perché mo no dirme gnanca una bona parola?

pAs. No la puol, la gh’ha paura; la xé propriamente in-
groppa.

TIT. No gh’ho rason fursi de lamentarme de ela?

PAS. Ve conterd mi, come che la xé sta.

TIT. Siora no; voi che ela me’l diga, e che la confessa, e
che la me domanda perdon.

PAs. Ghe perdonaréu?

TIT. Chise? Poderave esser de si. Dove xéla anda?

PAs. Veéla qua, véla qua che la vien.

Luc. Tolé, sior, le vostre scarpe, le vostre cordéle, e la
vostra zendalina che m’avé da. (getta tutto in terra)
PAs. Oh poveretta mi! Xéstu matte? (raccoglie la roba, e

la mette sulla seggiola)

TIT. A mi sto affronto?

Luc. No m’avéu licenzia? Tolé la vostra robe, e petté-
vela.

TTT. Se parleré co Marmottina, lo mazzero.

Luc. Oh viva diana! M’avé licenzia, e me voressi anca
mo comandare?

TIT. V’ho licenzia per colu, v’ho licenzia.

PAS. Me maraveggio anca, che credié che Lucietta se
voggia taccare con quel squartao.

Luc. So brutta, so poveretta, so tutto quel che volé; ma
gnanca co un battelante no me ghe tacco.

TIT. Per cossa ve lo féu sentar arente? Per cossa toléu la
zucca barucca?

Luc. Varé, che casi!

PAs. Varé, che gran criminali!

TIT. Mi co fazzo I’'amore, no voggio che nissun possa
dire. E la voggio cusi, la voggio. Mare de diana! A
Titta-Nane nissun ghe I’ha fatta tegnire. Nissun ghe la
fara portare.

Luc. (si asciuga gli occhi) Varé Ia, che spuzzetta!

TIT. Mi so omo, savéu? so omo. E no so un puttelo,
savéu?

Luc. (piange mostrando di non voler piangere.)

PAS. (a Lucietta) Cossa gh’astu?

Luc. Gnente. (piangendo da una spinta a donna Pasqua)

PAs. Ti pianzi?

Luc. Da rabbia, da rabbia, che lo scannerave co le mie
man.

TIT. (accostandosi a Lucietta) Via, digo! Cossa xé sto fif-
fare?

Luc. Andé in malora.

TIT. (adonna Pasqua) Sentiu, siora?

PAS.
TIT.
PAS.
TIT.
PAS.

LUC.

PAS.

Mo no gh’ala rasén? Se sé pezo d’un can.
Voléu ziogare, che me vago a trar in canale?

Via, matto!

(come sopra piangendo) Lassé che el vaga, lasse.
Via, frascona!

(intenerendosi) Gh’ho volésto ben, gh’ho volesto.
(a Titta) E adesso no piu?

Cossa voléu? Se no la me vuole.

Cossa distu, Lucietta?

Lasséme stare, lasséme.

(a Lucietta) Tio le to scarpe, tio la to cordela, tio la

to zendalina.

LUC.

PAS.

LUC.

PAS.

LUC.

PAS.
TIT.
PAS.
TIT.

PAS.

No voggio gnente, no vaggio.

(a Lucietta) Vien qua, senti.

Lasséme stare.

Dighe una parole.

No.

Vegni qua, Titta-Nane.

Made.

(a Titta). Mo via.

No voggio.

Debotto ve mando tutti do a far squartare.

SCENA IV

IL COMANDADORE, e detti.

coM. (a Pasqua) Séu vu donna Pasqua, muggier de pa-
ron Toni Canestro?

PAS.

Missiersi; cossa comandéu?

com. (a Pasqua) E quela xéla Lucietta sorela de paron
Toni?

PAS.

Siorsi: cossa voressi da ela?

Luc. (dasé) (Oh poveretta mi! Cossa vuorlo el Coman-
dadore?)

coM. Ve cito per ordene de chi comanda, che andé su-
bito a Palazzo in Cancelaria a esaminarve.

PAS. Per cossa?

com. Mi no so altro. Andé e obbedi, pena diese ducati,
se no gh’andé.

PAS. (a Lucietta) (Per la custion.)

Luc. (Oh mi no ghe voggio andare.)

PAS. (Oh bisognera ben che gh’andémo.)

coM. (a Pasqua) Xéla quela la casa de paron Fortuna-
to?

PAs. Siorsi, quela.

coM. No occorr’altro. La porta xé averta, andero de
suso. (entra in casa)

SCENAYV

PASQUA, LUCIETTA e TITTA-NANE.

PAs. Avéu sentio, Titta-Nane?

TIT. Ho sentio; quel furbazzo de Marmottina m’avera
guerelao. Bisogna che me vaga a retirare.

PAs. E mio mario?

Luc. E imifradeli?

PAs. Oh, poverette nu! Va I3, va a la riva, va a véde, se
ti li catti, vali a avisare. Mi andero a cercare paron Vi-
cenzo, e mio compare Dottore, andero da la lustrissi-
ma, andero da sior Cavaliere. Poveretta mi! la mia ro-
ba, el mio oro, la mia povera ca, la mia povera ca!
(parte)

SCENA VI

LUCIETTA e TITTA-NANE.

TIT. Vedéu, siora? Per causa vostra.

Luc. Mi? Coss’oggio fatto? Per causa mia?

TIT. Perché no gh’avé giudizio, perché sé una frasca.

Luc. Vain malora, strambazzo.

TIT. Andero via bandio, ti sara conténta.

Luc. Bandio ti andera? Vié qua. Per cossa bandio?

TIT. Mase ho daandare, se i m’ha da bandire, Marmot-
tina lo voi mazzare.

Luc. Xestu matto?

TIT. (a Lucietta minacciandola) E ti, e ti, ti me I’ha da
pagare.

Luc. Mi? Che colpa n’oggio?

TIT. Vardete da un desperao, vardete.

Luc. Oe, og, vien el Comandadore.

TIT. Poveretto mi! presto, che no i me vede, che no i
me fazze chiappare. (parte)

Luc. Can, sassin, el va via, el me manazza. Xélo questo
el ben che el me vuole? Mo, che dmeni! Mo che zen-
te! No, no me voggio piu maridare; pit tosto me vog-
gio andar a negare. (parte)

SCENA VII
IL COMANDADORE (esce di casa) e PARON FORTUNATO.

com. Mo, caro paron Fortunato, sé omo, savé cossa
che xé ste cosse.

FOR. Mi a suso, no e so mai stao a suso. Cancelaia, mai
stao mi Cancelaia.

coM. No ghe sé mai sta in Cancelaria?

FOR. Si6 no, si6 no, so mai stao.

coM. Un’altra volta, no diré piu cusi.

FOR. E pe cossa gh’ha a anda mia muggiere?

coM. Per esaminarse.

FOR. E cugnae anca?

coM. Ancacele.

FOR. Anca e putte ha andare? E putte, anca e putte?

coM. No vale co so sorela maridada? Cossa gh’ale pau-
ra?

FOR. E pianze, e ha paura, no le vud andare.

coM. Se no le gh’andera, sara pézo per ele. Mi ho fatto
el mio débito. Faro la riferta, che sé citai, e penséghe
vu. (parte)

FOR. Bisogna andare, bisogna: bisogna andare, muggié-
re; muggiére, méttite el ninzoétto, muggiére. Cugna
Orsetta, e ninzoetto. Cugna Checca, e ninzoetto. (for-
te verso la scena) Bisogna andare, bisogna, bisogna
andare. Maledio e baruffe, i baroni furbazzi. Via pét-
to, trighéve, cossa féu? Donne, fémene, maledio, pét-
to. Ve végnio a petubare, ve végnio a petubare. (entra
in casa)

SCENA VIII

Cancelleria.
ISIDORO e PARON VICENZO.

vic. Lavede, lustrissimo, la xé una cossa da gnente.

Isl. Mi no ve digo che la sia una gran cossa. Ma ghe xé
I'indolenza, ghe xé la nomina dei testimoni, xé incoa
el processo: la Giustizia ha d’aver el so logo.

vic. Crédela mo, lustrissimo, che colu che xé vegnu a
querelare, sia innocente? L’ha tratto anca elo de le
pierae.

1sl.  Tanto meggio. Co la formazion del processo rileve-
remo la verita.

vic. Ladiga, lustrissimo; no la se poderave giustare?

1st. Ve diro: se ghe fusse la pase de chi xé offeso, salve
le spese del processo, la se poderave giustar.

vic. Via, lustrissimo; la me cognosse, so qua mi, la me
varda mi.

1st. Ve dirg, paron Vicenzo. V’ho dito: che la se po-
derave giustar, perché fin adesso dal costituto dell’in-
dolente no ghe xé gran cosse. Ma no so quel che pos-
sa dir i testimoni: e almanco ghe ne véi esaminar
gualcheduno. Se no ghe sara de le cosse de piu; che
no ghe sia ruze vecchie, che la baruffa no sia stada
premeditada, che no ghe sia prepotenze, pregiudizi
del terzo, o cosse da sta nature; mi anzi dard man a
I’'aggiustamento. Ma mi per altro no voi arbitrar. Son
Cogitor, e no son Cancelier, e ho da render conto al
mio principal. El Cancelier xé a Venezia; da un mo-
mento a l'altro el s’aspetta. El vedera el processetto;
ghe parleré vu, ghe parlerod anca mi; a mi, utile no me
ne vien, e no ghe ne voggio. Son galantomo, me inte-
resso volentiera per tutti, se podero farve del ben, ve
faro del ben.

vic. Ela parla da quel signor che la xé: e mi so quel che
avero da fare.

1si.  Per mi, ve digo, no voggio gnénte.

vic. Via, un pésse, un bel pésse.

1sl.  Oh! fina un pésse, si ben. Perché gh’ho la tola; ma
anca a mi me piase far le mie regolette.

vic. Oh! lo so, che sid Cogitore el xé de bon gusto, sid
Cogitore.

1sl. Cossa voléu far? Se ladra: bisogna anca devertirse.

vic. E ghe piase i ninzoletti a si6 Cogitore.

1sl.  Orsu, bisogna che vada a spedir un omo. Sté qua.
Se vien sta zente, diséghe che adesso torno. Diséghe a
le donne, che le vegna a esaminarse, che no le gh’ab-
bia paura, che son bon con tutti, e co le donne son
una pasta de marzapan. (parte)

SCENA IX

VICENZO solo.

vic. Sio si, el xé un galantomo; ma in casa mia no’l ghe
bazzega. Da le mie donne no’l vien a far caregheétta.
Sti siori da la perucca, co nu altri pescadri no i ghe sta
ben. Oh per diana! Véle qua che le se vié a esaminare.
Aveva paura che no le ghe volesse vegnire. Le gh’ha
un omo con ele. Ah! si, el xé paron Fortunato. Vegni,
vegni, creature, che no gh’e nissun.

SCENA X

PASQUA, LUCIETTA, LIBERA, ORSETTA, CHECCA,
tutte in «ninzoletto», PARON FORTUNATO, ed il suddetto.

cHE. Dove sémio?

ors. Dove andémio?

LiB. Oh poveretta mi! No ghe so mai vegnua in sto lig-
go.

FOR. (saluta paron Vic.) Pard Izénzo, sioria, par6 Izén-
zo.

vic. (salutandolo) Paron Fortunato.

Luc. Me trema le gambe, me trema.

PAs. E mi? Oh che spasemo che me sénto!

FOR. (a Vicenzo) Doe xélo e si6 Canceliere?

vic. Nol ghe xé; el xé a Venezia el sior Canceliere. Ve
vegnira a esaminare el sié Cogitore.

LiB. (a Orsetta urtandola, facendo vedere che lo conosco-
no molto) (Oe, el Cogitore!)

oRs. (a Checca urtandola e ridendo) (Oe, quel lustrissi-
mo inspiritao.)

pas. (aLucietta con piacere) (Astu sentio? Ne esaminera
el Cogitore).

Luc. (a Pasqua) (Oh! gh’ho da caro. Almanco lo co-
gnossemo.)

PAs. (a Lucietta) (S, el xé bonazzo.)

Luc. (aPasqua) (V’arecordéu che I’ha compra da nu sie
brazza de merlo da trenta soldi, e el ne I'ha paga tre li-
re?)

SCENA XI

ISIDORO e detti.

1sl. Cossa féu qua.

TUTTE LE DONNE. Lustrissimo, lustrissimo.

Isi. Cossa voléu? Che ve esamina tutti in t'una volta?
Andé in sala, aspetté; ve chiamerd una a la volta.

PAS. Prima nu.

Luc. Primana.

ORS. Sémo vegnue prima nu.

Isl. Mi no fazzo torso a nissun: ve chiamero per érdene,
come che trovero i nomi scritti in processo. Checca
xé la prima. Che Checca resta, e vu altre andé fore.

PAs. Mo za, seguro; la xé zovenetta. (parte)

Luc. No basta miga; bisogna essere fortunae. (parte)

1sl. (da s€) (Gran donne! Le vdl dir certo, le vél dir, se
le credesse de dir la verita.)

FOR. Andémo fuda, andémo fuda, andéemo.

ors. Oe, si6 Cogitore, no la ne fazza star qua tre ore,
che gh’avémo da fare, gh’avemo. (parte)

IS1 Si, si, ve destrigherd presto.

LiB. (ad Isidoro) Oe, ghe la raccomando, salo? El varda
ben che la xé una povera innocente.

1sl.  In sti loghi no ghe xé pericolo de ste cosse.

LiB. (dasé) (El xé tanto ingalbanio, che me fido puoco.)
(parte)

SCENA XII

ISIDORO e CHECCA, poi il COMANDADORE.

1sl. Vegni qua, fia, sentéve qua. (siede)

cHE. Eh! sior no, stago ben in pie.

Isl.  Sentéve, no ve voggio veder in pie.

CHE. Quel che la comanda. (siede)

1sl. Cossa gh’avéu nome?

cHE. Gh’ho nome Checca.

1si. El cognome?

CHE. Schiantina. |

SI. Gh’avéu nissun soranome?

cHE. Oh giusto, soranome!

1si. No i ve dise Puinetta?

CHE. (s’ingrugna) Oh! certo, anca elo me v6l minchio-
nare.

Isl. Via se sé bella, sié anca bona. Respondéme. Savéu
per cossa che sié chiamada qua a esaminarve?

CHE. Sior si, per una baruffa.

1si. Contéme come che la xé stada.

CHE. Mi no so gnente, che mi no ghe giera. Andava a ca
co mia sorela Libera, e co mia sorela Orsetta, e co mio
cugna Fortunato; e ghe giera paron Toni, e Beppo
Cospettoni, e Titta-Nane, che i ghe voleva dare a
Toffolo Marmottina, e elo ghe trava de le pierae.

Isl. Per cossa mo ghe voléveli dar a Toffolo Marmotti-
na?

CHE. Perché Titta-Nane fa I’amore co Lucietta Pan-
chiana, e Marmottina ghe xé andao a parlare, e el
gh’ha pagao la zucca barucca.

Isl. Ben; ho capio, baste cusi. Quanti anni gh’avéu?

cHe. El vuol saver anca i anni?

Isl.  Siora si; tutti chi se esamina, ha da dir i so anni; e in
fondo de I’esame se scrive i anni. E cusi, quanti ghe
n'avéu?

CHE. Oh! mi no me li scondo i mi anni. Disisette fenii.

Isl. Zuré d’aver dito la verita.

CHE. De cossa?

Isl. Zuré, che tutto quel che avé dito nel vostro esame,
xé la verita.

CHE. Sior si; zuro che ho dito la verita.

1sl.  El vostro esame xé finlo.

cHE. Posso andar via donca?

1sl. No, ferméve un pochetto. Come stéu de morosi!

cHE. Oh! mi, no ghe n’ho morosi.

1si. No disé busie.

cHe. Oggio da zurare?

1si.  No, adesso no ave piu da zurar; ma le busie no sta
ben a dirle. Quanti morosi gh’avéu?

cHE. Oh mi! nissun me vuol, perche son poveretta.

Isl. Voléu, che ve fazza aver una dota?

CHE. Magari!

1sl.  Se gh’avessi la dota, ve marideressi?

CHE. Mi si, lustrissimo, che me marideria.

Isl. Gh’avéu nissun per le man?

cHE. Chi vérlo che gh’abbia?

1sl. Gh’avéu nissun che ve vaga a genio?

cHE. EIl me favergognare.

1si.  No ve vergogné, semo soli; parléme con liberta.

cHE. Titta-Nane, se lo podesse avere, mi lo chiorave.

1sl. No xélo el moroso de Lucietta?

cHE. Ellagh’ha licenzia.

1sl.  Se el I’ha licenziada, podemo veder, se el ve volesse.

cHE. De quanto sarala la dota?

1sl. De cinquanta ducati.

cHE. Oh siorsi! Cento me ne da mio cugna. Altri cin-
guanta me ne ho messi da banda col mio balon. Mi
credo che Lucietta no ghe ne daghe tanti.

1sl. Voléu che ghe fazza parlar a Titta-Nane?

CHE. Magari, lustrissimo!

1si. Dove xélo?

CHE. EIXé retira.

1s1. Dove?

cHE. Ghel dird in t'una recchia, che no voria che qual-
cun me sentisse. (gli parla all’orecchia)

1si. Ho inteso. Lo manderd a chiamar. Ghe parlero mi,
e lassé far a mi. Andé, putta, andé, che no i diga.... se
me capi! (suona il campanello)

cHE. Uh! caro lustrissimo benedetto

coM. Lacomandi.

1sl. Che vegna Orsetta.

coM. Subito.

1sl. Ve savero dir, ve vegniro a trovar.

CHE. (S’alza) I ustrissimo, si. (da s€) (Magari, che ghe la
fasse veder a Lucietta! magari!)

SCENA XIlI

ORSETTA, e detti, poi il COMANDADORE.

ors. (piano a Checca) (Tanto ti xé stada? Cossa t’alo
esamina?)

cHE. (a Orsetta) (Oh sorela! Che bel esame che ho fat-
to! Te contero tutto). (parte)

1sl.  Vegni qua, sentéve.

ORs. Sior si (siede con franchezza).

Isl. (da sé) (Oh la xé piu franca, custia!) Cossa gh’avéu
nome ?

oRrs. Orsetta Schiantina.

1sl. Detta?

ORs. Coss’é sto detta?

Isl. Gh’avéu soranéme?

oRrs. Che sorandme vorlo che gh’abbia?

1sl.  No ve diseli de soranéme, Meggiotto?

ors. In veritae, lustrissimo, che se no fusse dove che
son, ghe vorave pettenare quela perucca.

1sl.  Oe! parlé con rispetto.

ORs. Cossa xé sto Meggiotto? | meggiotti a Chidza xé
fatti col semoléi, e co la farina zala; e mi no son né za-
la, né del color dei meggiotti.

1sl.  Via, no ve scaldé, patrona, che questo no xé logo da
far ste scene. Respondéme a mi. Savéu la cause per la
qual sé vegnua a esaminarve?

ORS. Sior no.

1sl. Ve lo podéu immaginar?

ORs. Sior no.

Isl. Savéu gnente de una certa baruffa?

ORs. S0, € no so.

1sl. Via, contéme quel che savé.

ors. Che el m’interoga, che respondero,

Isl. (da sé) (Custia xé de quele, che fa deventar matti i
poveri Cogitori). Cognosséu Toffolo Zavatta?

ORs. Sior no.

1si. Toffolo Marmottina?

ORS. Sior si.

Isl. Savéu, che nisstin ghe volesse dar?

ORs. Mi no posso saver che intenzion che gh’abbia la
zente.

1sl. (da sé) (Oh che drétta!) Avéu visto nissun con de le
arme contra de elo?

ORS. Sior si.

1st.  Chi giérili?

ors. No m’arecordo.

Isl. Se i nominero, ve i arecorderéu?

oRs. Se la i nominera, ghe respondero.

Isl. (da sé) (Siéstu maladétta! La me vuol far star qua
fin stasera). Ghe giéra Titta-Nane Moletto?

ORs. Sior si.

Isl. Ghe giéra paron Toni Canestro?

ORs. Sior si.

1sl. Ghe giera Beppo Cospettoni?

ORs. Sior si.

Isl. Brava, siora Meggiotto

ors. El diga: gh’alo nisstin soranome, elo?

Ist.  (scrivendo) Via, via, manco chiaccole.

ors. Oh! ghe lo metterd mi: El sior Cogitore giazzao.

1si. Toffolo Marmottina alo tratto de le pierae?

oRs. Sior si, el ghe n’ha tratto. (da sé) (Magari in te la
testa del Cogitore!)

Isl. Cossa diséu?

ORs. Gnente, parlo da mia posta. No posso gnanca par-
lare?

1sl. Per cOssa xé nato sta contesa?

ORs. Cossa vorlo che sappia?

1sl.  (da sé) (Oh, son debotto stuffol) Savéu gnente, che
Titta-Nane gh’avesse zelusia de Toffolo Marmottina?

Letteratura italiana Einaudi

44



Carlo Goldoni - Le baruffe chiozzotte

ORs. Sior si; per Lucietta Panchiana.

Isl. Savéu gnente, che Titta-Nane abbia licenzia Luciet-
ta Panchiana?

oRs. Sior si; ho sentio a dir, che el la gh’ha licenzia.

Isl. (da sé) (Checca ha dito la verita. Vedero de farghe
sto ben). Oh! via, debotto sé destrigada. Quanti anni
gh’avéu?

ors. Oh cade dia! anca i anni el vuol savere?

Isl. Siorasi, anca i anni.

ors. El li ha da scrivere?

1si. | ho dascriver!

ORs. Ben; che el scriva disnove.

Isl.  (scrive) Zuré, d’aver dito la verita.

ors. Ho da zurare?

Isl. Zuré d’aver dito la verita.

ORrs. Ghe dird: ¢6 ho da zurare, veramente ghe n’ho
ventiquattro.

Isl. Mi no ve digo che zuré de i anni, che a vu altre don-
ne sto zuramento nol se pol dar. Ve digo, che zuré,
che quel che avé dito in te I’esame, xé la verita.

oRrs. Oh, sior si, zuro.

1sl. (suona il campanello).

coM. Chi vorla?

1si. Donna Libera.

coM. Laservo. (parte)

ORs. (dase’) (Varé. Anca i anni se gh’ha da dire!) (s’al-
za)

SCENA XIV

DONNA LIBERA e detti, poi il COMANDADORE.

LiB. (ad Orsetta) (T’astu destriga?)

ORs. (a Libera) (Oe, sent). Anca i anni che se gh’ha, el
vuol savére),

LiB. (Burlistu?)

oRs. (a Libera) (E bisogna zurare). (parte)

LiB. (da sé) (Varé che sughi! s’ha da dire i so anni, e
s’ha da zurare? So ben quel che fard mi. Oh! i mii an-
ni no i voggio dire, e no voggio zurare).

1si. O via, vegni qua, sentéve.

LiB. (non risponde).

1sl.  Oe, digo, vegni qua, sentéve. (facendole cenno che si
sieda)

LiB. (vaasedere).

1sl. Chi séu?

LiB. (non risponde).

1sl. (urtandola) Respondé, chi séu.

LiB. Sior?

1si.  Chi séu?

LiB. Cossa dixela?

1st. (forte) Séu sorda?

LiB. Ghe sento puoco.

I1sl. (da sé) (Stago frésco). Cassa gh’avéu nome?

LiB. Piase?

1si.  El vostro nome.

LiB. Ladiga un poco piu forte.

1st. Eh! che no voggio deventar matto. (suona il campa-
nello)

com. Lacomandi.

1sl.  Che vegna dentro quel’omo.

coM. Subito. (tarte)

Isl. (a Libera) Andé a bon viazo.

LiB. Sior?

Isl.  (spingendola perché se ne vada) Andé via de qua.

LiB. (da sé) (Oh! I’'ho scapolada pulito. I fatti mi, no
ghe li voggio dire).

SCENA XV

ISIDORO, poi PARON FORTUNATO, poi il
COMANDADORE.

Isl. Sto mistier xé belo, civil, decoroso, anca utile; ma
de le volte le xé cosse da deventar matti.

FOR. Tissimo si6 Cogitore, tissimo.

1sl.  Chi séu?

FOR. Fotunato Aichio.

Isl. Parlé schiétto, se volé che v’intenda. Capisso per
discrezion: paron Fortunato Cavicchio. Savéu per
cossa che sié cita a esaminarve?

FOR. Si0 si, sio.

1sl. Via donca: disé per cossa che sé vegnu?

FOR. So egnu, perché me ha dito e Comandadore.

Isl. Bela da galantomo! So anca mi che sé vegnu, per-
ché ve I’'ha dito el Comandador. Savéu gnente de una
certa baruffa?

FOR. Si0 si, sio.

1sl.  Via diséme, come che la xé stada.

FOR. L’ha a saére, che ancuo so egnu da mare, € so
rivao a igo co a tatana; e xé egntio mia muggiére, e a
cugna Osetta, e a cugna Checca.

1sl.  Se no parlé piu schiétto, mi no ve capisso.

FOR. Si0 si, si6. Andando a ca co mia muggiére, e co
mia cugna, ho isto pard Toni, ho isto, e bare Beppe
ho isto, e Titta-Nane Moetto, e Toffolo Maottina. E
paro Toni: tiffe, a spade; e Beppe: alda, alda, o otello;
e Maottina: tuffe, tuffe, pierae; & egnuo Titta-Nane, €
egnuo Titta-Nane: lago, lago, co paosso, lago. Tia,
mole, baaca. Maottina & cacao, e mi no so altro, m’ala
capio?

1si. Gnanca una parola.

FOR. Mi pao chiozotto, utissimo. De che paese xéla,
utissimo?

Isl. Mi son Venezian; ma no ve capisso una maledetta.

For. Omandela e tone a die?

1sl. Cossa?

FOR. Comandela e tone a dire? A dire? A dire?

1Isl.  Vain malora, va in malora, va in malora!

FOR. (partendo) Tissimo.

1sl. Papaga maledetto!

For. (allontanandosi) Tissimo.

1sI. Se el fusse un processo de premura, poveretto mi!

For. (sulla porta) Sié Cogitore, tissimo. (parte)

1si.  El diavolo che te porta. (suona il campanello)

coM. Son aservirla.

1sl. Licenzié quele donne, mandéle via; che le vaga via,
che no voi séntir altro.

coM. Subito. (parte)

SCENA XVI

ISIDORO, poi PASQUA e LUCIETTA, poi il
COMANDADORE.

Isl. Bisogna dar in impazienze per forza.

PAS. (con calore) Per cossa ne mandelo via?

Luc. Per cossa no ne vorlo esaminare?

1sl.  Perché son stuffo.

PAs. Si, si, carétto, savémo tutto.

Luc. L’ha sentio quele che gh’ha premésto, e nu altre
sémo scoazze.

1si. Lafenimio?

Luc. Puinetta el I'ha tegnua pit d’un’ora.

PAs. E Meggiotto quanto ghe xéla stada?

Luc. Ma nu anderemo da chi s’ha d’andare.

PAs. E se faremo fare giustizia.

1sl. No savé gnente. Senti.

PAs. Cossa voravelo dire?

Luc. Cossa ne voravelo infenocchiare?

1sl.  Vu altre sé parte interessada, no podé servir per te-
stimonio.

Luc. No xé vero gnente, no xé vero gnente. No semo
interessa, No xé vero gnente.

PAs. E anca nu volémo testimoniare.

1sl. Fenila una volta.

PAS. E se farémo sentire.

Luc. E saverémo parlare.

Isl.  Siéu maledette!

coM. Lustrissimo.

Isl. Cossa gh’é?

com. Xeé vegnu el lustrissimo sior Cancelier. (parte)

pAs. Oh! giusto elo.

Luc. Anderemo da elo.

1si.  Andé dove diavolo che volé. Bestie, diavoli, sata-
nassi! (parte)

PAs. Mare de diana! che ghe la faremo tegnire! (parte)

Luc. Viva cocchietto! che ghe la faremo portare! (par-
te)

ATTO TERZO

SCENAI

Strada con casa, come nelle altre scene.
BEPPO, solo.

No m’importa; che i me chiappe, se i me vo’ chiappare.
Andero in preson: no m’importa gnente; ma mi retira no
ghe voggio piu stare. No muoro contento, se a Orsetta
no ghe dago una slépa. E a Marmottina ghe voggio tag-
giare una récchia, se credesse d’andare in galia, se cre-
desse. La porta xé sera de custie, xé sera anca da mi, xé
sera. Lucietta, e mia cugna le sara andae a parlare per mi
e per mio fradelo Toni; e custie le sara andae a parlare
per Marmottina. Sento zénte, sento. Me pare sémpre
d’aver i zaffi a la schina. Zitto, che vié Orsetta. Vié, vié,
che te voggio giustare.

SCENAII

LIBERA, ORSETTA e CHECCA col ninzoletto sulle spalle,
e detto

LiB. (amorosamente) Beppo!
ors. El mio caro Beppo!
BEP. In malora, ia!

ors. Con chi la gh’astu?
LiB. A chiin malora?

BEP. In malora quante che sé.

cHE. (a Beppo) Vaghe ti in malérzega.

oRs. (a Checca) Tasi. (a Beppo) Cossa t’avemio fatto?

BEP. Ti sara contenta, andero in presén; ma avanti ch’a
ghe vaghe...

ors. No, no t'indubitare. No sara gnente.

LiB. Paron Vicenzo I’ha dito cusi, ch’a no se stemo a
travaggiare, che la cossa sara giusta.

cHE. E po gh’avémo per nu el Cogitore.

ORs. Se puo savere con chi ti la gh’ha almanco?

Ber. Contilagh’ho.

ors. Comi?

BEP. Si, con ti.

ORs. Cossa t'0ggio fatto?

BeP. Cossa te vastu a impazzare co Marmottina? Per-
ché ghe parlistu? Per cossa te viénlo a cattare?

ORs. Mi?

Ber. TIi.

ORs. Chi te I’ha dito?

BEP. Mia cugna, e mia sorela me I’ha dito

ORs. Busiare!

LiB. Busiare!

CHE. Oh, che busiare!

ors. El xé vegnu a parlare con Checca.

LiB. E po el xé andao a sentarse da to sorela.

ors. E el gh’ha pagao la zucca.

CcHE. Basta dire, che Titta-Nane ha licenziao Lucietta.

BEP. L’ha licenzia mia sorela? Per cossa?

CHE. Per amore de Marmottina

ors. E mi cossa gh’oggio da intrare?

BEP. (a Orsetta) Marmottina no xé vegnu a parlare co
ti? L’ha parlao co Lucietta? Titta-Nane I’ha licenzia?

ORS. Si, can, no ti me credi, balon? No ti credi a la to
povera Orsetta, che te vol tanto ben; che ho fatto tan-
ti pianti per ti; che me disconisso per cause toe?

BEP. Co0ssa donca me vienle a dire quele pettazze?

LiB. Per scaregarse ele, le ne carega nu.

CHE. NuU no ghe femo gnente, e ele le ne vuol male.

BEP. (in aria minacciosa) Che le végna a ca, che le ve-
gna!

ORs. Zitto che le xé qua.

LiB. Tasé.

cHE. No ghe disé gnente.

SCENA I

PASQUA e LUCIETTA col ninzoletto sulle spalle, e detti.

Luc. (aBeppo) Coss’e?

PAS. (a Beppo) Cossa fastu qua?

BEP. (Con sdegno) Cossa me séu vegnue a dire?

Luc. Senti.

PAS. Vié qua, senti.

Bep. Co0ssa v'andéu a inventare?...

Luc. (con affanno) Mo vié qua, presto!

PAS. Presto, poveretto ti!

BEP. Co0ss’'@€? Cossa gh’é da niovo? (s’accosta e lo pren-
dono in mezzo)

Luc. Vavia.

PAs. Vate a retirare. (intanto le altre due donne si cava-
no i ninzoletti)

BEP. Mo se le m’ha dito, che no xé gnente.

Luc. No te fidare.

PAS. Le te vol sassinare.

Luc. Sémo stae a Palazzo, e nu no i n’ha gnanca volésto
ascoltare.

PAas. Eleile gh’ha ricevéste, e nu altre i n’ha cazzao via.

Luc. E Orsetta xé stada drento piu de un’ora col Cogi-
tore.

Letteratura italiana Einaudi

52



Carlo Goldoni - Le baruffe chiozzotte

PAS. Ti xé processal

Luc. Tixéin cattura.

PAs. Vate a retirare.

BEP. (a Orsetta) Comuodo? A sta via se sassina i ome-
ni?

ORs. Co0ss’é sta?

BEP. Tegnirme qua per farme precipitare?

ors. Chi I'ha dito?

Luc. L’ho dito mi, I’ho dito.

pAs. E savemo tutto, savémo.

Luc. (aBeppo) Vavia.

PAs. (a Beppo) Va via.

BEP. (a Orsetta) Vago via... ma me I’averé da pagare.

SCENA IV

PARON TON!I, e detti.

PAs. Marlo!

Luc. Fradelo!

PAs. Andé via.

Luc. No ve lassé trovare.

TON. Tasé tasé, non abbié paura, tasé. Xé vegnuo a tro-
varme paron Vicenzo, e el m’ha dito, che I'ha parla co
sior Canceliere, che tutto xé accomodao, che se puo
caminare.

ORs. Sentiu?

LiB. Ve lI'avémio dito?

CHE. Sémio nu le busiare?

ORs. Sémio nu, che ve vol sassinare?

BEP. (a Pasqua e Lucietta) Cossa v'insuniéu? Cossa
v’andéu a inventare?

SCENAYV

PARON VICENZO, e detti.

ors. Velo qua paron Vicenzo. No xé giusta tutto, pa-
ron Vicenzo?

vic. No xé giusta gnente.

oRrs. Come, no xeé giusta gnente?

vic. No gh’e caso che quel musso ustina de Marmotti-
na voggia dar la pase; e senza la pase no se puol giu-
stare.

PAs. Oe, sentiu?

Luc. No ve I'dggio dito?

PAs. No ghe credé gnente.

Luc. No xé giusta gnente.

PAs. No ve fidé a camminare.

Luc. Andéve subito a retirare.

SCENA VI

TITTA-NANE, e detti.

PAs. Oh! Titta-Nane, cossa féu qua?

TIT. Fazzo quelo che voggio, fazzo.

PAS. (da sé) (Oh! no la ghe xé gnanca passa).

Luc. (a Titta) No gh’avé paura dei zaffi?

TIT. (aLucietta con sdegno) No gh’ho paura de gnente.
(a paron Vicenzo) So stao dal Cogitore; el m’ha
mandao a chiamare; e el m’ha dito, che camine quan-
to che voggio, e che no staghe piu a bacilare.

oRrs. (a Lucietta) Parlé mo adesso se gh’avé fia da parla-

re. No ve I'0ggio dito, che gh’avemo per nu el Cogito-
re?

SCENAVII

COMANDADOR, e detti.

coMm. Paron Toni Canestro, Beppo Cospettoni, e Titta-
Nane Moletto, vegni subito a Palazzo con mi da sior
Cancelier.

PAs. Oh poveretta mi!

Luc. Semo sassinai!

PAs. (a Orsetta) Che fondamento ghe xé in te le vostre
parole?

Luc. (a Orsetta) De cossa ve podéu fidare de quel pan-
chiana de Cogitore?

SCENA VIII

ISIDORO, e detti.

Luc. (vedendo Isidoro) (Uh!)

Isl.  Chi e, che me favorisse?

oRrs. (accennando Lucietta! Veéla Ia, lustrissimo. Mi no
SO gnente.

Luc. Cossa vorli da i nostri 0meni? Cossa ghe vorli fa-
re?

Isl. Gnente; che i vegna con mi, e che no i gh’abbia
paura de gnente. Son galantomo. Me son impegna de
giustarla, e sior Cancelier se remette in mi. Andé, pa-

ron Vicenzo, andé a cercar Marmottina, e fé de tutto
per menarlo da mi; e se nol vAl vegnir per amor, disé-
ghe, che lo fard vegnir mi per forza.

VIC Sior si; so qua co se tratta de far del ben. Vago su-
bito. Beppo, paron Toni, vegni co mi che v’ho da par-
lare.

TON. So co vu, compare. Co so €0 vU, SO Seguro. (parte)

TIT. (dasé) (Oe, mi no me slontano dal Cogitore).

Bep. Orsetta, a revéderse.

ORs. (a Beppo) Xeéstu in colera?

BEP. Via, che cade? A monte, a monte. Se parlerémo.
(parte con paron Toni e paron Vicenzo)

SCENA IX

ISIDORO, CHECCA, LUCIETTA, PASQUA e TITTA-NANE
(pit ORSETTA e LIBERA),

CHE. (alsidoro, piano) (La diga, lustrissimo?)

1sl. (a Checca, piano) (Coss’e, fia?)

CcHE. (Gh’alo parla?)

1si. (Gh’ho parla).

CHE. (Coss alo dito?)

1sl. (Per dirvela, no’l m’ha dito né si, né no. Ma me par
che i dusento ducati no ghe despiasa).

cHE. (Me raccomando).

1sl.  (Lassé far a mi). Via andémo, Titta-Nane.

TIT. (in atto di partire) So qua con ela.

Luc. (a Titta) Gnanca, patron? Gnanca un strazzo de
saludo?

PAs. (a Titta) Che creanza gh’avéu?

TIT. (con disprezzo) Patrdne.

1sl. (aTitta) Via, saludé Checchina.

TIT. (con buona grazia) Bela putta, ve saludo. (Lucietta
smania)

CHE. Sioria, Titta-Nane.

TIT. (dasé) (Gh’ho gusto, che la magna I'agio Lucietta,
gh’ho gusto; me voggio refare). (parte)

Isl. (da sé) (Anca questo per mi xé un divertimento).
(parte)

SCENA X

LUCIETTA, ORSETTA, CHECCA, PASQUA e LIBERA.

Luc. (a Pasqua) (Avéu sentio cossa che el gh’ha dito?
Bela putta el gh’ha dito).

PAs. (a Lucietta) (Mo via cOssa vUustu andar a pensare?)

Luc. (caricandola forte, che sentano) E ela? Siorla Titta-
Nane, sioria Titta-Nane.

cHE. Coss’e, siora, me burléu?

ors. Dighe, che la se varda ela.

1. IB. Che la gh’ha el so bel da vardare.

Luc. Mi? Oh! de mi ghe xé puoco da dire: che cattive
azion mi no ghe ne so fare.

PAs. (a Lucietta) Via, tasi, no te n’impazzare. No sastu,
chi le xé? Tasi.

CHE. CO0ssa sémio?

oRs. (a Libera) Cossa voressi dire?

LiB. (a Orsetta) Via; chi ha piu giudizio, el dopera.

Luc. Oh la savia Sibila! Le putte, che gh’ha giudizio,
parona, le lassa star i novizzi, e no le va a robare i mo-
rosi.

ORs. A vl cossa ve robémio?

Luc. Titta-Nane xé mio novizzo.

cHE. Titta-Nane v’ha licenzia.

PAs. No xé vero gnente.

LiB. Tutta la contra I’ha sentio.

PAS. Via, che sé una pettegola.

ORS. Tasé la, donna stramba.

Luc. Senti, che sbrenal

LiB. (con ironia e collera) Senti, che bela putta!
Luc. Meéggio de to sorela.

cHE. No ti xé gnanca degna de minzonarme.
Luc. Povera sporcal

oRrs. Come parlistu! (s’avanzano in zuffa).

PAS. Voléu ziogare, che ve petuffo?

LiB. Chi?

ORs. Mare de diana! che te sflazelo, vara.

Luc. Oh, che giandussa!

oRrs. (le da sulfa mano) Parla ben, parla.

Luc. (alza le mani per dare) Oe!

LiB. (spingendo Pasqua) Tirete in 13, oe!

PAs. (spingendo Libera) Cdss’é sto spenze?
ors. Oe, oe! (si mette a dare, e tutte si danno, gridando)
TUTTE. Oe, oel

SCENA XI

PARON FORTUNATO, e dette.

FoOR. Fermeéve, ferméve, donne, donne, ferméve. (le
donne seguono a darsi, gridando sempre. Fortunato in
mezzo, finche gli riesce di separarle, e caccia le sue in
casa).

LiB. Tigh’ha rason. (entra)

cHE. Time I’ha da pagare. (entra)

oRs. Te vOi cavare la petta, vara. (entra)

PAs. Maledetta! Se no me fava male a sto brazzo, te vo-
leva colegare per terra. (entra)

Luc. E vu, savé, sior Carogno, se no ghe faré far gindi-
zio a culie, ve traro su la testa un de quei pittéri, che
spuzza. (entra)

FOR. Andé Ia, puh! maledie! donne, donne, sempre
bauffe, sempre chia. Dise bé e proverbio: donna dan-
no; donna malanno, malanno, danno, malanno. (entra
in casa).

SCENA XII

Camera in una casa particolare.
ISIDORO e TITTA-NANE.

1si.  Vegni co mi, non abbié suggizion, qua no semo a
Palazzo, qua no semo in Cancelaria. Semo in casa de
un galantuomo, de un Venezian, che vien a Chioza do
volte a I'anno, e co nol ghe xé elo, el me lassa le chia-
ve a mi; e adesso de sta casa son paron mi, e qua s’ha
da far sta pase, e s’ha da giustar tutti i pettegolezzi,
perché mi son amigo d'i amici, e a vu altri Chiozotti
ve voggio ben.

TIT. Pe so grazia, si6 Cogitore.

Isl. Vegni qua, za che semo soli...

TIT. Dove xéli sti altri?

1Isi. Paron Vicenzo xé anda a cercar Marmottina, e el
vegnira qua, che za el sa dove che I’ha da vegnir. Pa-
ron Toni I’ho manda da mi in Cancelaria a chiamar el
mio servitor, perché véi che sigilemo sta pase con un
per de fiaschetti. E Beppo, co v’ho da dir la verita, el
xé anda a chiamar donna Libera e paron Fortunato.

TIT. E se Marmottina no volesse vegnire?

Isl.  Se no’l vora vegnir, lo fard porter. Orsu za che se-
mo soli, respondéme a ton sul proposito, che v’ho
parla. Checchina ve piasela? La voléu?

TIT. Cogh’ho dadire la giusta veritae, la me piase puo-
co, e fazzo conto de no la volere.

1si. Come! No m’avé miga dito cusi stamattina.

TIT. Cossa gh’oggio dito?

Isl. M’avé dito: no so, son mézo impegna. M’avé do-
manda, cossa la gh’ha de dote. Mi v’ho anca dito, che
la gh’aveva dusento e passa ducati. M’ha parso, che la
dote ve comoda; mtha parve, che la putta ve piasa.
Cossa me scambiéu adesso le carte in man?

TIT. Lustrissimo, mi no ghe scambio gnente, lustrissi-
mo. La abbia da saére, che a Lucietta, lustrissimo, xé
do anni, che ghe fazzo I’'amore, e me son instizzao, e
ho fatto quel che ho fatto per zelusia, e per amore, e
la gh’ho licenzia. Ma la gh’abbia da satre, lustrissimo,
che a Lucietta ghe voggio ben, ghe voggio; e co un
omo xé instizzao, nol sa quelo ch’a se dighe. Stamatti-
na Lucietta I’averave mazza, e za un puoco gh’ho
volésto dare martelo; ma co ghe pénso, mare de dia-
na! lustrissimo, no la posso lassare; e ghe voggio ben,
ghe voggio. La m’ha affrontao; la gh’ho licenzia: ma
me schioppa el cuor.

1sl.  Oh bela da galantuomo! E mi ho manda a chiamar
donna Libera, e paron Fortunato, per parlarghe de
sto negozio, e domandarghe Checca per vu.

TIT. (Con dispiacere) Grazie, lustrissimo.

1si. No lavolé donca?

TIT. (come sopra). Grazie a la so bontae.

1sl.  Si? o no?

TIT. Co bo respetto: mi no. lustrissimo.

1sl. Andéve a far squartar, che no me n’importa.

TIT. Comuoddo parlela, lustrissimo? So pover’'omo, so
un povero pescadre; ma so galantomo, lustrissimo.

Isi. Me despiase, perché gh’averave gusto de maridar
quela putta.

TIT. Lustrissimo, la me compatissa, se no ghe fasse af-
fronto, ghe vorave dire do parole, ghe vorave dire.

Isl. Disé pur: cossa mo voressi dir?

TIT. Caro lustrissimo, la prego, no la se n’abbia per ma-
le.

1si.  No, no me n’avero per mal. (da sé) (Son curioso de
sentir, cossa che el gh’ha in testa de dirme.)

TIT. Mi parlo co tutto e respetto. Baso dove che zappa
e si6 Cogitore; ma se m’avesse da maridare, no voria
che un lustrissimo gh’avesse tanta premura per mia
muggier.

1si.  Oh che caro Titta-Nane! Ti me fa da rider, da ga-
lantomo. Per cossa crédistu che gh’abbia sta premura
per quela putta?

TIT. (ironico) Che cade? Affin de ben, affin de ben, che
cade?

Isl.  Son un zAvene onesto, e non son capace...

TIT. Ehvia, che cade?

1sl. (da sé) (Oh che galiotto!)

SCENA XIlI

PARON VICENZO e detti, poi TOFFOLO.

vic. So qua, lustrissimo. Finalmente I’ho persuaso a ve-
gnire.

1si. Dov’elo?

vic. El xé de fuora; che lo chiame?

1sl.  Chiamélo.

vic. Toffolo, vegni a nu.

TOF. S0 qua, pare. (a Isidoro salutandolo) Tissimo.

1si. Vien avanti.

Tor. (salutandolo ancora) Lustrissimo si6 Cogitore.

Isi. Dime un poco, per cossa no vustu afar la pase a
quei tre omeni, coi quali ti ha avu stamattina quela
contesa?

TOF. Perché, lustrissimo, i me vuol amazzare.

1si. Co i te domanda la pase, no i te vuol mazzar.

Tor. | xé galiotti, lustrissimo.

TIT. (a Toffolo, minacciandolo, accio parli con rispetto)
Ola, ola.

1sl. (a Titta) Quietéve. E ti parla ben, o te faro andar in
t’'un camerotto.

Tor. Quel che la comanda, lustrissimo.

Isl.  Sastu che per le pierae che ti ha tratto, ti meriti an-
ca ti d’esser processa; e che, stante la malizia, co la
qual ti xé vegnu a querelar, ti sara condanna in te le
spese?

TOF. Mi so pover’'omo, lustrissimo; mi no posso spén-
dere. (a Vicenzo e Titta) Vegni qua, mazzeme; so po-
ver’omo, mazzéme.

1sI. (dasé) (Costu el par semplice; ma el gh’ha un fondo
de malizia de casa del diavolo.)

vic. Daghe la pase, e la xé fenia.

TOF. \Voggio essere seguro de la mia vita.

Isl. Ben, e mi te fard assicurar. Titta-Nane, me déu pa-
role a mi de no molestarlo?

TIT. Mi si, lustrissimo. Basta che el lassa stare Lucietta,
e che nol bazzega per quele contrae.

Tor. Mi, fradelo, Lucietta non la gh’ho gnanca in men-
te, e no ziro cola per ela, no ziro.

1si.  Per chi ziristu donca?

ToF. Lustrissimo, anca mi so da maridare.

1sl. Mo via, di’ suso. Chi gh’astu da quele bande?

Tor. Lustrissimo...

vic. Orsetta?

TOF. Made!

1si. Checca fursi?

Tor. (ridendo) Ah, ah! bravo lustrissimo, bravo.

TIT Ti xé un busiaro!

ToF. Per cossa busiaro?

TIT. Perché Checca m’ha dito, e donna Libera, e Orset-
ta m’ha dito, che ti t’ha sentao da Lucietta, e che ti
gh’ha pagao da marenda.

Tor. Per fare despetto I'ho fatto.

TIT. A chi?

Isl. (a Titta) Quietéve. Distu dasséno, che ti ghe vol
ben a Checca?

TOF. Misi, da putto.

Isl. La toréssistu per muggier?

ToF. Mare de diana, se la chiorave!

1sl. E ela mo, te vorala?

TOF Vara, chioe! Per cdssa no m’averavela da volere?
La m’ha dito de le parole, I'ha m’ha dito, che no le
posso mo gnanca dire. So sorela m’ha descazzao, da
resto... € co metto peota a Vigo, la poderd mantegni-
re.

1sl.  (da sé) (Mo el sarave giusto a proposito per Chec-
china)

SCENA XIV

PARON TONI, un Servitore con fiaschi, e detti.

TON. Xeé qua el servitor, lustrissimo.

Isl. Bravo! Metti zoso quei fiaschi, e va de la in cusina e
varda in quel armeretto, che gh’é dei gotti. (servitore
parte)

ToN. (Com’éla, paron Vicenzo?)

vic. (Ben, ben. S’ha scoverto de le cosse... Andera tutto
ben.)

1sl. Toffolo, alegramente, che v6i che femo sto matri-
monio.

ToF. Magari, lustrissimo!

ToN. OI3, Toffolo, con chi?

1si. Con Checchina.

ToN. E mio fradelo Beppo sposera Orsetta.

Isl. Bravi! E Titta-Nane sposera Lucietta.

TIT. Se la vegnira co le bone, pud essere che mi la spo-
se.

1si. A monte tutto. No gh’ha da esser puntigli. Avemo
da far ste nozze, e vegni qua tutti, e sposéve qua. Pro-
vedero mi i confetti, e ceneremo e faremo un festin, e
staremo alegri.

Tor. Par6 Toni, aliegri.

ToN. Aliegri, par6 Vicenzo.

vic. Aliegri.

Isl. Via, Titta-Nane, anca vu aliegri!

TIT. So qua, SO qua, N0 me cavo.

1sl.  Via, fé pase.

Tor. Pase. (abbraccia Toni)

TON. Pase. (abbraccia Toffolo)

ToF. Amigo. (abbraccia Titta)

TIT. Amigo. (abbraccia Toffolo)

ToF. Par6 Vicenzo. (abbraccia Vicenzo).

vic. Amici, amici.

SCENA XV

BEPPO e detti.

TOF. (salta ed abbraccia Betio) Amigo, pase, parente,
amico.

BEP. Férmete. (a Toni) Oh che strepiti! Oh che sussuri!
Fradelo, no ve posso fenir de dire.

1sl. Coss’é sta?

Ber. (parla delle donne) Le ha criao, le s’ha dao, le stha
petuffao.

1st. Chi?

BEP. Mia cugna Pasqua, Lucietta, donna Libera, Chec-
ca, Orsetta. So andao per andare, come che m’ha dito
e sio Cogitore. No le m’ha volesto in ca, no le m’ha
volesto. Orsetta m’ha serao el balcon in te’l muso. Lu-
cietta no vél piu Titta-Nane. Le cria, che le s’averze; e
ho paura che le se voggia tornar a dare.

TIT. Sangue de diana! Com’ela? Sangue de diana! (par-
te)

Tor. Voggio andar a defendere mia muggiére. (parte)

BEP. Se daremo, se daremo, faremo custion, se daremo.
(parte)

vic. Fermeéve, ferméve, no sté a precipitare. (parte)

Tor. Che i lassa stare Checca, oe! che i lassa stare. (par-
te)

1sl.  Siéu maledetti, siéu maledetti, siéu maledetti! (par-
te)

SCENA XVI

Strada con casa, come altre volte.
LUCIETTA e ORSETTA alla finestra delle loro casa. DONNA
PASQUA di dentro.

Luc. Coss’e? No ti vol piu mio fradelo? No ti xé gnan-
ca degna d’averlo.

ors. Oh! ghe vuol puoco a trovare de meggio.

Luc. Chi troverastu?

oRs. Rulo.

Luc. Ghe mancherave puoco, che no te fasse la rima.

ors. No se salo, che ti xé una sbocca?

Luc. Sise fusse co fa ti.

oRs. Tasi se, che son una putta da ben.

Luc. Se tale ti fussi, tale ti operaressi.

ORs. Via sussurante.

Luc. Cattabaruffe.

PAs. (di dentro chiamandola forte) Lucietta, vien dren-
to, Lucietta.

Luc. Tigh'andera, via, ve’, de sta contra

ORs. Chi?

Luc. Ti.

PAs. (di dentro) Lucietta.

oRs. Chio, vara. (si batte nel gomito)

Luc. Vaal turo. (si ritira)

oRrs. Povera spdrca! Con chi crédistu aver da fare? Mi
si, che me maridero; ma ti? No ti trovera nissun che te
voggia. Uh! quel povero desgrazia che te voleva, el
stava fresco; el giera conza co le ceolette. No’l te vol
piu, ve’. Titta-Nane, no, ve’, no’l te vol piu, ve’.

Luc. (torna al balcone). Mi no me n’importa, che anca
se el me volesse, mi no lo voggio.

oRrs. La volpe no vuol ceriese.

Luc. Si, si, el sposera quela sporca de to sorela.

Oe, parla ben

(di dentro) Lucietta.

A mi, se ghe ne v0ggio, no me n’'amanca.

Eh! lo so, che ti gh’ha el protettore.

Tasi sa, che te faro desdire.

(di dentro) Lucietta, Lucietta.

(burlandosi di Lucietta) Oh che paura!

Te fard vegnire I'angéssa.

Marameo, squaquara, marameo.

Vago via, perché no me degno. (si ritira)

Va via, va via, no te far smattare. (si ritira)

(torna chiamandola col suo sopranome) Meggiotto.
(torna e fa lo stesso) Panchiana.

Tuffe. (si ritira)

Malagrazia. (si ritira)

(torna, e le dice con ironia e disprezzo) Mo che be-

la zoggia!

ORS.

(torna e le dice con ironia e disprezzo) Mo che boc-

coletto da ridsa!

TIT.

LUC.

ORS.
TON
ORS.
BEP.
ORS.

TON.

SCENA XVII

TITTA-NANE, poi TONI e REPPO, e detti.

(a Lucietta) Coss’e? cossa astu dito dei fatti mii?
Va in malora. Va a parlare con Checca. (parte)
(a Titta) No ghe tendé, che la xé una matta.
. (a Orsetta) Che muodo xé questo de strapazzare?
(a Toni) Via, che sé tutta zente cattiva.
Orsetta, Orsetta?
Vatte a far squartare. (parte)
(a Titta) E ti no stare piu a vegnire per casa, che

no te voggio.

BEP. (a Titta) E no bazzegare qua oltra, che no te volé-
mo.

TIT. Giusto, mo per questo, mo ghe voggio vegnire.

BEP. Se a Marmottina ghe I’ho promettue, a ti, mare de
diana, te le daro, vara. (entra in casa).

TIT. (fa un atto di disprezzo) Chio sto canelao.

ToN. In tartana da mi no ghe stare a vegnire; provédite
de paron, che mi me provederd de omo. (entra in ca-
sa)

SCENA XVIII

TITTA-NANE, poi PARON VICENZO, poi TOFFOLO, poi
ISIDORO.

TIT. Corpo de una gaggiandra! qualchedun me I'ha da
pagare.

vic. Titta-Nane, com’ela?

TIT. Petto de diana! petto de diana! Arme, fora arme!

vic. Vavia, matto. No star a precipitare.

TIT. Voggio farme piccare; ma avanti, sangue de diana,
ghe ne voggio colegare tre o quattro.

ToF. So qua. Come xéla?

TIT. Arme, fora arme!

TOF. Mi no so gnente. (corre via, e s’incontra violente-
meute con Isidoro urtandosi, ed Isidoro da una spinta a
Toffolo, e lo getta in terra).

1sl.  Ah bestia!

Tor. Ajuto!

1sl. (a Toffolo) Con ghi la gh’astu?

TorF. (alzandosi) | me vol dare.

1sl. Chi é che te vuol dar?

TIT. Titta-Nane.

TIT. No xé vero gnente.

Isl. (a Titta) Va via de qua, subito.

vic. No’l la gh’ha co elo, lustrissimo; el la gh’ha co
Beppo, e co paron Toni.

TiIT. (aTitta) Va via de qua, te digo.

vic. (aTitta). Via, andemo, cogné obbedire, cogné.

TIT. (a Vicenzo) (Menélo via, paron Vicenzo, e tegnilo
con vu, e trattegnive sotto el portego in piazza, dal
barbier o dal marzeretto, che se voro, se ghe sara bi-
sogno, ve mandero po a chiamar.)

vic. (a Isidoro) (Sara obbedia, lustrissimo.) (a Titta)
Andémo.

TIT. No voggio vegnire.

vic. Andémo co mi, no te dubitare. So omo, so galan-
tomo; vié co mi, non te dubitare.

1sl.  Via, va con elo; e fa quel che te dise paron Vicenzo;
e abbi pazenzia, e aspetta: che pol esser, che ti sii con-
tento, e che te fazza afar quanta soddisfazion che ti
vol.

TIT. Me raccomando a ela, lustrissimo. So pover’'omo,
so galantomo, si6 Cogitore; me raccomando a ela, sio
Cogitore lustrissimo. (parte con Vicenzo)

SCENA XIX

ISIDORO e TOFFOLO.

I1s1. (da s€) (Mi so, cossa ghe voria per giustarli. Un pezzo
de legno ghe voria. Ma averave perso el divertimen-
to.) Vien qua, Toffolo.

TOF. Tissimo.

1sl. Vustu che parlemo a sta putta, e che vedemo se se
pol concluder sto maridozzo?

TOF. Magari, lustrissimo! Ma bisogna parlare con don-
na Libera so sorela, e co so cugna paré Fortunato.

1st. Sarali in casa, sta zente?

TOF. No so, lustrissimo. Adesso, se la vuo che chia-
me?...

Isl. Andémo drento piuttosto.

TOF. Mi in ca no ghe posso vegnire.

Isl.  Perché no ghe pustu vegnir?

Tor. A Chioza, lustrissimo, un putto donzelo nol ghe
puo andare, dove ghe xé de le putte da maridare.

1sl. E pur so che tra vu altri se fa continuamente I’'amor.

TOF. In stra, lustrissimo, se fa I'amore; e po la se fa do-
mandare; e co la s’ha domanda, se po andare.

1si. Chiamémole in strada donca.

Tor. Ola, par6 Fortunato, ghe séu? Donna Libera, ola.

SCENA XX

DONNA LIBERA e detti, poi PARON FORTUNATO.

1sl. (da sé) (Eh! co sta sorda no me ne voggio impaz-
zar).

LiB. Cossté? Cossa vustu?

ToF. Qua, e si6 Cogitore

LiB. Lustrissimo, cossa comandelo?

1si. Com’éla? No sé piu sorda?

LiB. Oh! lustrissimo, no. Gh’aveva una flussion. So
varia.

1sl. Cusi presto?

LiB. Daun momento a I’altro.

Isl. Anca si, che giéri deventada sorda, per no dir...

FOR. (a Isidoro) Tissimo.

1sl. Ho gusto che sia qua anca compare Burataora. Son
qua per dirve, se marideressi Checchina.

LiB. Magari, lustrissimo! Me la destrigheria volentiera.

FOR. Mi, utissimo, gh’ho promesso cento ducati.

LiB. E altri cinquanta ghe li averemo sunai.

Isl. E mi ghe fard aver una grazia de altri cinquanta.

LiB. Sielo benedetto! Gh'alo qualche partio?

1si.  (accenna Toffolo) Vardé: ve piaselo quel partio?

FOR. Toffao? Toffao? Cattabauffe, cattabauffe.

Tor. Mi no dago impazzo a nissun, co i me lassa stare...

LiB. Con un puo’ de battelo, come I'ala da mantegnire?

ToF. No metterdggio suso pedta, no metteroggio?

LiB. E dove la menerastu, se no ti gh’ha né tétto, né ca?

FOR. La Ustu menare i battelo la novizza a dormire?

Tor. Ve podé tegnire i cento ducati, ve podé tegnire; e
farme le spese a mi, e a mia muggiere.

1si.  Si ben; nol dise mal, el gh’ha piu giudizio che no
credeva. Podé per qualche tempo tegnirlo in casa.

LIB. Mo per quanto, lustrissimo?

Isl. A conto de sti cento ducati, per quanto voréssistu,
che i te fasse le spese?

TOF. NoO so; almanco sie ani.

For. Puffetal puffeta! sie ani? Puffetal

1si.  Tivoressi ben spender poco.

ToF. Che la fazza ela, lustrissimo.

Isl. (a Libera) Via, per un ano ve comoda?

LiB. (a Fortunato) Cossa diséu, paron?

FOR. (a Libera) Fé vu, parona; parona, fé vu, parona.

ToF. Mi stago a tutto, lustrissimo.

Isl. (a Libera) Chiamé la putta. Sentimo cossa che la di-
sC.

LiB. Oe, Checca.

FOR. (chiama forte) Checca, Checca.

SCENA XXI

CHECCA e detti, poi ORSETTA, poi LUCIETTA.

CHE. So qua; cossa voléu?

LiB. No tise?

cHE. Eh! ho sentio tutto.

FOR. Baval! é ta a pionare, bava!

1sl.  (a Checca) E cusi, cossa diséu?

CHE. (a Isidoro) La senta una parola.

ISI. Son qua.

cHE. (a Isidoro) (De Titta-Nane no ghe xé speranza?)

1sl. (a Checca) (El m’ha dito un de no tanto fatto.)

Tor. (da sé, con sdegno) (Anca in récchia el ghe parla?)

cHE. (a Isidoro) (Mo per cossa?)

1sl.  (a Checca) (Perché el xé innamora de Lucietta.)

ToF. Lustrissimo si6 Cogitore.

Isl. Cossa gh’é?

TOF. Vorave sentire anca mi, vorave.

Ist. (a Checca) Via, destrighéve. Lo voléu, o no lo
voléu?

CHE. (a Libera) Cossa diséu, sorela? (a Fortunato) Cossa
diséu, cugna?

LiB. (a Checca) Cossa distu ti? Lo vustu?

CHE. Perché no?

Tor. (giubilando) Oh cara, la me vuole, oh cara!

1st. Fioli, Co gh’intro mi in te le cOsse, mi no voggio
brui longhi. Destrighémose, e maridéve.

SCENA XXII

ORSETTA, e detti (poi BEPPO).

oRrs. Comuoddo? Checca s’ha da maridare avanti de mi?
Mi che xé tre anni che so in donzelon, no m’avero
gnancora da maridare; e custia, che xé la minore, s’ha
da sposare avanti de la maggiore?

FOR. Sibg, si bg, e gh’ha rason, si bé.

CHE. Gh’astu invidia? Maridete. Chi te tien che no ti te
maridi?

FOR. Sio0 si, si0 si, maridete, se ti te vud maridare.

LIB. (a Orsetta) Ti lo gh’avevi el novizzo. Per cossa lo
xéstu anda a desgustare?

FOR. (a Orsetta) Ah! per cossa?

1sl. (a Libera) No giérelo Beppo el so novizzo?

LiB. Sior si, Beppo.

FOR. Beppo.

1sl. Aspetté (alla sua casa) Beppo ghe xélo in casa?

BEP. SO qua, lustrissimo.

1sl.  Per cossa seu anda in colera con Orsetta?

BEP. M, lustrissimo? L’é stada ela che m’ha strapazzao,
I¢ stada ela che m’ha descazzao.

Isl. (a Orsetta) Sentiu, siora?

ors. No sala, che la colera orba, che no se sa de le volte
quel che se diga!

i1s1. (a Beppo) Sentiu? No la xé piu in colera.

BEP. Anca mi son uno, che presto me la lasso passare.

Isl. Via donca: la xé giustada. (a Orsetta) Se no volé che
Checca se marida prima de vU, e vU déghe la man a
Beppo avanti de ela.

ORs. (a Libera) Caossa diséu, sorela?

LiB. A miti me domandi?

FOR. (eccita con allegria Orsetta a maritarsi) Fala bela,
Orsetta. Fala bela, fala bela.

SCENA XXIII

LUCIETTA e detti.

Luc. (a Beppo) Come, puoco de bon! sior omo senza
reputazion, averessi tanto ardire de sposare culia che
n’ha strapazza?

1sl. (da sé) (Meggio, da galantomo!)

oRs. (a Lucietta con collera) Cossa xé sta culia?

LiB. Oe, no se femo in vissere.

For. OI3; ola, ola.

BEP. Mi no so cossa dire, mi no so cossa fare, mi me voi
maridare.

Luc. Mi prima m’ho da maridare; e fin che ghe so mi in
ca, altre cugna no ghe n’ha da vegnire.

1sl.  (a Beppo) Mo perche no la maridéu?

BEP. Perché Titta-Nane la gh’ha licenzia.

Isl. Va la, Toffolo; va in piazza sotto el portego dal bar-
bier; dighe a paron Vicenzo, che el vegna qua, e che el
mena qua Titta-Nane, e che i vegna subito.

Tor. Tissimo si. Checca, vegno ve’, vegno.

Luc. (dase’) (Co Checca xé novizza co Marmottina, mi
de Titta-Nane no gh’ho piu zelusia).

Isl. Ghe xé caso, donne, donne, che no digo altro, che
voggié far pase, che voggié tornar a esser amighe?

Luc. Se ele no gh’ha gnente co mi, mi no gh’ho gnente
co ele.

1sl. (a Libera, Orsetta e Checca) Cossa diséu?

ors. Midalaalanogh'ealtro.

LiB. Mi? Co no son tirada per i cavéi, no parlo mai co
nissun.

1sl. E vu, Checca?

cHE. De diana! A mi me piase stare in pase co tutti.

1sl.  Via donca pacifichéve, baséve.

ORs. M, si.

Luc. Soqua.

SCENA XXIV

PASQUA e detti.

PAs. Cossa? cossa fastu? Ti vuo far pase? Con custie?
Co sta zente?

1sl.  Oh! vegniréu vu adesso a romper le scattole?

PAs. Me maraveggio: le m’ha strapazza.

Isl. Ouietéve anca vu. fenimola.

PAs. NoO me voggio quietare; me diole ancora sto braz-
zo. No me voggio quietare.

ORs. (da sé) (Magari I'avéssio struppial)

SCENA XXV

PARON TONI e detti.

1sl. Oe, paron Toni.

TON. Lustrissimo.

1sl.  Se no faré far giudizio a vostra muggieér...

TON. Ho sentio, ho sentio, lustrissimo, ho sentio. (a Pa-
squa) Animo; fa pase.

PAs. No voggio.

ToN. (minacciandola) Fa pase.

pAs. NO, no voggio.

TON. (tira fuori un legno) Fa pase, te digo: fa pase.

PAS. (mortificata s’accosta) Si, si, mario, faro pase.

1sl.  Oh bravo! Oh bravo! Oh co bravo!

LiB. Vié qua, Pasqua.

PAS. So qua. (S’abbracciano)

LIB. Anca vu, putte. (tutte s’abbracciano e si baciano)
Isl. Brave, e viva; e che la dra fin che la se rompe.

SCENA ULTIMA

PARON VICENZO, TITTA-NANE, TOFFOLOe detti; poi
SERVITORE.

vic. Sémo qua, lustrissimo.

Isl.  Oh! vegni qua. Titta-Nane, adesso xé el tempo, che
mi ve fazza cognosser, se ve voi ben, e che vu fé co-
gnosser che sé omo.

vic. Gh’ho tanto dito anca mi a Titta-Nane, che el me
par meézo a segno; e gh’ho speranza, che el fara tutto
guelo che vuol el lustrissimo si6 Cogitore.

Isl. Via donca, mandé a monte tutto. Torné amigo de
tutti, e disponéve a sposar Lucietta.

TIT. Mi, lustrissimo? No la sposo, gnanca se i me pic-
che.

1si. Oh bela!

Luc. (dasé) (Mo no xéle cosse da pestarlo co fa el bac-
calal)

PAs. (a Titta) Oe, senti: se ti credessi che t’avesse da
toccar Checca, vara ve’: la s’ha da sposare co Toffolo.

FOR. E mi cento ucati e dago.

TIT. Mino ghe ne penso; che la se spose con chi la vuo-
le.

1sl. (a Titta) E perché no voléu piu Lucietta?

TIT. Perché la m’ha dito: va in malora, la m’ha dito.

Luc. Oh, varave'! E a mi cossa ho m'astu dito?

1sl.  Orsu, chi vol, vol, e chi no vél, so danno. Vu altri a
bon conto, Checca e Toffolo, déve la man.

TOF. So qua.

CHE. SO qua anca mi.

ORs. Sior no, ferméve, che m’ho da maridar prima mi.

1si. Animo, Beppo, da bravo.

Ber. Oe, mi no me faro pregare.

Luc. (a Beppo) Sior no, se no me marido mi, no ti t'ha
da maridar gnanca ti.

pAs. E lagh’harasdn Lucietta.

TON. E mi cossa soggio? Mi no gh’ho da intrare? A mi
no s’ha da parlare? Voléu che ve lo diga? Andé al dia-
volo quanti che sé, che son stuffo. (in atto di partire)

CHE. (a Isidoro) Via, che no’l vaga.

FOR. (a Isidoro) Tissimo.

oRrs. (a Isidoro) Che el se ferma.

FOR. (a Isidoro fermandolo) Tissimo.

L. (a Isidoro) Che el gh’abbia pazenzia.

Isl. (a Lucietta) Per causa vostra tutti i altri tora de mé-
z0.

Luc. Via, lustrissimo, che no’l me mortifica piu davan-
tazo. Per cause mia no voggio che toga de mezo nis-
stin. Se son mi la cattiva, saro mi la desfortuna. No’l
me vuol Titta-Nane? pazenzia. Cossa gh’oggio fatto?
se ho dito qualcdssa, el m’ha dito de pézo elo. Ma mi
ghe voggio ben e gh’ho perdona; e se elo no me vol
perdonare, xé segno che no’l me vél ben. (piange)

PAS. (con passione) Lucietta.

oRs. (a Titta-Nane) Oe, la pianze.

LiB. (a Titta-Nane) La pianze.

CHE. (a Titta-Nane) La me fa peccao.

TIT. (dasé) (Maledio! Se no me vergognasse!)

LiB. (a Titta-Nane) Mo via, pussibile che gh’abbié sto
cuor? Poverazza! Vardé, se no la farave muover i sas-
Si.

TIT. (a Lucietta rusticamente) Cossa gh’astu?

Luc. (piangendo) Gnente.

TIT. (aLucietta) Via, animo.

Luc. Cossa vustu?

TIT. Coss'é sto fiffare?

Luc. (a Titta-Nane con passione) Can, sassin.

TIT. (con imperio) Tasi.

Luc. Time vuol lassare?

TIT. Me farastu piu desperare?

Luc. No.

TIT. Me vorastu ben?

Luc. Si.

TIT. Paron Toni, donna Pasqua, lustrissimo, co bona li-
cenzia. (a Lucietta) Dame la man!

Luc. (gli dala mano) Tio.

TIT. (sempre ruvido) Ti xé mia muggiére.

1si. Oh bella! (al servitore) Oe! Sansuga?

SER. Lustrissimo!

1sl.  Vasubito a far quel che t’ho dito.

SER. Subito. (parte)

1si. A vu, Beppo. Sotto vu.

BEP. MIi? La varda con che facilitae. Paron Fortunato,
donna Libera, lustrissimo, co so bona grazia. (da la
mano a Orsetta) Mario e muggiere.

oRs. (a Checca) Oh adesso mo, maridete anca ti, che no
me n’importa.

1si.  Toffolo, chi é de volta?

Tor. Mi, prima barca. Pard Fortunato, donna Libera,
lustrissimo, co so bona licenzia. (da la mano a Checca)

CHE. (a Isidoro) Oe, la dote?

Isl.  Son galantomo, ve la prometto.

cHE. (a Toffolo) Tio la man.

ToF. Muggiére!

CHE. Mario!

Tor. Evival

FOR. E viva, allegramente. Muggiére, anca mi so in
gringola.

SEr. (a Isidoro) Xé qua tutti, co la comanda.

1sl. Novizzi, allegramente. V’ho parecchia un poco de
rinfresco; gh’ho un peér de sonadori; vegni con mi, che
vOi che se devertimo. Andémo, che baleremo quattro
furlane.

ORs. Qua, qua balemo, qua.

1si. Si ben, dove che volé. Animo, porté fuora de le
caréghe. Fé vegnir avanti quei sonadori; e ti, Sansuga,
va al Casin, e porta qua quel rinfresco.

Luc. Sior si, balemo, devertimose, za che semo novizzi;
ma la sénta, lustrissimo, ghe vorave dir do parolette.
Mi ghe son obbliga de quel che I’ha fatto per mi, e an-
ca ste altre novizze le ghe xé obbligae; ma me despia-
se, che el xé foresto, e co’l va via de sto liégo, no vora-
ve che el parlasse de nu, e che andasse fuora la
nomina, che le Chiozotte xé baruffante; perché quel
che I’'ha visto e sentio, xé sta un accidente. Semo don-
ne da ben, e semo donne onorate; ma semo aliegre, e
volemo stare aliegre, e volemo balare, e volemo salta-
re. E volemo che tutti posse dire: e viva le Chiozotte,
e viva le Chiozotte!

